
 Di tazwara ad as-ninni tanemmirt i massa "Hammoudi Saliha" i d- yellan ilmend n 

leqdic-a, tεawn-aɣ seg tazwara almi d taggara. 

 Tanemmirt i yiɛeggalen n twaculin-nneɣ akken ma llan anda ma llan i d-yellan ɣer 

tama-nneɣ  seg tazwara n leqdic-a almi d taggara. 

 Tanemmirt tameqqrant i yal win i d-aɣ-yefkan afus n tallelt, ama seg leqrib neɣ seg 

lebɛid, ama s cwiṭ neɣ s waṭas. 

 Tanemmirt i temdukkal-nneɣ d yemdukkal-nneɣ yal yiwen s yisem-is, i yal win 

yellan ar tama-nneɣ seg wassmi i nebda leqdic-a almi it-nekfa. 

 Tanemmirt i yiselmaden n tesga n tutlayt d yidles amaziɣ anda ma llan. 

     Safi Khadidja- Chiba Khalissa 

 

 



 

 

 

 

 Ad buddaɣ leqdic-a i twacult-iw  ̏Safi ̋ akked d tewacult n yemma εzizen ̏Yassaa ̋. 

 I yemma d baba i yurǧan ass-a s teɣzi n leεmer-nsen. 

 I gma Oussama d yisetma Silia d Chaimaa, ad ten-yeḥrez Rebbi. 

 I jeddi d jida s tama n baba d yemma saramɣ-asen teɣzi n leεmer. 

 I εemmi d tmeṭṭut-is d dderya-nsen, I εmumti d yirgazen-nsent d dderya-nsen.  

 I xwali d lxalat-nsen d dderya-nsen, I xwalti d yirgazen-nsent d dderya-nsen. 

 I Massa "Hammoudi Saliha" i d-yifkan afus n lemεiwna deg leqdic-a.    

 I yal aselmad d win iqeddcen akk deg usnerni n tutlayt tamaziɣt. 

Safi Khadidja 
 



 

 

 Ad buddaɣ leqdic-a i twacult-iw "Chiba" akked twacult n yemma "Boulahdjar". 

 I yemma taɛzizt d baba i yurğan ass-a, ssarameɣ-asen teɣzi n leɛmer. 

 I yisetma tiɛzizin. 

 I jida seg tama n baba d yemma ssarameɣ-asent teɣzi n leɛmer, ad tent-yeḥrez 

Rebbi ncallah. 

 I ɛmmi d tmeṭṭut-is d warraw-nsen, i ɛemti d waraw-is yal yiwen s yisem-is. 

 I xwali d xwalti d twaculin-nsen. 

 I massa "Hammoudi Saliha" i d-yefkan akk ayen i tezmer akken ad nessiweḍ ar 

tagara n leqdic n tezrawt-a. 

 I yal aselmad n tesga n tmaziɣt. 

Chiba Khalissa 

 



 

Aɣawas : 

Tazwert tamatut  

Aḥric amezwaru : Tasnarrayt d teẓri 

Aḥric wis sin: Tasleḍt 

Tagrayt tamatut  

Ammud n yicewwiqen  

Agbur  

umuɣ n yidlisen  

Agzul n tzrawt 



 

 

Isegzal d yizamulen i nesseqdec deg tezrawt 

Md amedya  

sb Asebtar 

§ Taseddart 

éd Édition  

atg                 Ar taggara



 

 

 



Tazwert tamatut 

 

 
8 

Tazwert tamatut 

  Tamedyezt taqbaylit d yiwet n tewsit n tsekla timawit i yellan seg zik ar ass-a. Tesεa azal d 

ameqqran imi d nettat i d lemri n tmetti. Akken daɣen i d-yenna Salhi MuhendAkli 

(2015 :75) :«Tamedyezt d tawsit n tsekla, tesԑa lewsayef i t-isemgaraden ɣef tesrit, llan 

yiferdisen (am tmeɣrut, am unya, akat…atg)i yessuddusen talɣa n uḍris.»Tamedyezt d taẓuri 

n umeslay, imi d tawsit n tsekla icudden s waṭas ɣer umdan d wayen yettidir deg tmetti, rnu 

ɣur-s d aɣerbaz i deg ilemmed, d taywalt gar umedyaz d unermas, acku s yes i d-yessawaḍ 

iḥulfan-is. Llan aṭas n yimyura i d-yemmeslayen ɣef tmedyezt, yal yiwen yefka-as tabadut 

iwatan, gar-asen Ad d-nebder Mammeri Mouloud (1991:27) i d-yennan :«Tamedyezt d allal 

n uselmed, d tamsirt, ur telli ara d ccbaḥa, tawsit-a tesԑa tixutert tameqqrant.»1 

Ihi tazrawt-nneɣ d tin yesɛan azwel Urar n lxalat deg temnaḍt n At Wartilan(Asismel n 

yineḍruyen, asentel d talɣa). Amahil-a d win ikecmen deg taɣult n tsekla taqbaylit, Anadi-

nneɣ d win ara ad d-yilin ɣef yiwet n tewsit n tmedyezt taqbaylit : urar n lxalat,  yesԑaazal d 

ameqqran deg wansayen n tmetti taqbaylit, dɣa tamedyezt-a n tlawin d tin icudden ɣer tin i d-

tettawi tmeṭṭut iman-is, d tin i d-ttawint tlawin deg ugraw. Ma nmuqqel ɣer yisental i ɣef d-

tettawi tmedyezt n ugraw, dayen yellan ɣef tuddert n yal ass. Iwakken ad nessiweḍ ɣer yiswi n 

leqdic-nneɣ ad nebḍu tazrawt-a ɣef sin n yiḥricen, yal aḥric ad t-nebḍu ɣer yixfawen.  

Aḥric amezwaru ad t-nebḍu ɣef sin n yixfawen. Ixef amezwaru d win n tesnarrayt, deg-s ad d-

nessisen asentel d tmental i ɣ-yeǧǧan nefren-it,ad d-nefk iswi n tezrawt, ad tili daɣen tmukrist 

deg i yella usteqsi agejdan, sin ɣur-s ad d-ḍefrent turdiwin, ad nwali leqdicat i yemmugen ɣef 

usentel-a, ad d-nessisen asagam, tamnaḍt akked temsulɣa d wuguren i d-nemlal deg tezrawt-

nneɣ. Ixef wis sin d win n teẓri, deg-s ad d-nemmeslay ɣef tmedyezt timawit taqbaylit akked 

tmedyezt yettwaccnan d tmedyezt timawit n tlawin d tewsatin-is. 

Aḥric wis sin  d win n tesleḍt, yebḍa ɣef kraḍ n yixfawen. Ixef amezwaru d win n usismel n 

yineḍruyen, deg-s ad d-nefk tabadut ɣef yineḍruyen d tegnatin-is, ad d-nemmeslay ɣef urar n 

lxalat deg ugraw win icudden ɣer zewaǧ akked tlalit n wuqcic, ad d-nawi ɣef tmedyezt n 

umԑezber d udekker, ɣer taggara ad d-yili wawal ɣef yicewwiqen i d-yettuɣalen deg yal lferḥ. 

Ixef wis sin d win n usismel ilmend n usentel, deg-s ad d-nefk tabadut n usentel syin ɣur-s ad 

nessismel icewwiqen ilmend n yisental: Lmeḥna, Lɣurba , Tamuḥqranit … atg. Ixef wis kraḍ 

yerza asismel ilmend n talɣa. Deg-s ad d-nefk tabadut n talɣa n tmedyezt, s yin ɣur-s ad nebḍu 

tamedyezt ilmend n talɣa-ines. Ad nfak amahil-nneɣ s tegrayt tamatut. 

                                                           
1« La poésie n’est qu’un instrument didactique, c’est une leçon et point un plaisir esthétique, le genre jouit 

cependant d’une grande faveur. » 

Tazwert : 

     Deg yixef-a, ad d-nemmeslay ɣef yiferdisen i ɣef ara tebnu tazraw-nneɣ, ad nẓer daɣen s 

umata ɣef wacu i d-yewwi leqdic-a. 

I-1:Asissen n usentel 

    Tazrawt-a d tin i d-yellan s uzwel Urar n lxalat deg temnaḍt n At Wartilan (Asismel n 

yineḍruyen, asentel d talɣa), yekcem deg taɣult n tsekla timawit i d-ttawint lxalat deg temnaḍt 

n At Wartilan. 

I-2:Timental n ufran n usentel 

    Nefren asentel Urar n lxalat deg temnaḍt n At Wartilan acku ulac aṭas n tezrawin ɣef 

usentel-a , daɣen  d asentel i d-yettuɣalen tagara-ya s tuget ɣer wannar.  

Nextar-it daɣen imi ur d-nufi ara tizrawin i yemmugen ɣef temmaḍt-a, nebɣa daɣen ad d-

nesken azal n tmeṭṭut deg tmetti taqbaylit, rnu ɣer waya ad d-nesbeggen tignatin d yisental i 

ɣef d-tettawi tmedyezt-is yugten aṭas, acku yes-s i d-tessuffuɣ tmeṭṭut ayen i tt-iḥuzan deg 

tudert-is n yal ass, akken daɣen tirzi ɣer tlawin teshel-aɣ, iminekkenti yakan, nettekka deg 

trebbuyaԑ-nsent. 

I-3:Iswi n tezrawt 

    Nextar asentel-a Urar n lxalat deg temnaḍt n At Wartilan (Asismel n ineḍruyen, asentel d 

talɣa) acku mucaԑ usentel-a n wurar, iswi-nneɣd askan n tegnatin akked d yisental i ɣef i d-

ttawint tlawin, d asnerni daɣen n tektiwin akked tmussniwin i d-yettawi usentel-nneɣ. Iswi n 

leqdic-a d aḥraz n yicewwiqen d ujerred-nsen i wakken ad qqimen i lebda. 

I-4:Tamukrist 

     Leqdic-a d win ikcemen deg taɣult n tsekla, ɣef waya yessefek fell-aɣ ad d-nefk asteqsi 

agejdan i ɣef ara tbedd tezrawt-a, Ihi asteqsi-nneɣ: Amek, ayɣer d melmi i d-yettili wurar n 

lxalat deg temnaḍṭ n At Wartilan?  

Asteqsi-a d win ara aɣ-yeǧǧen ad d-nefk turdiwin ara aɣ-iԑawnen i usegzi ugar. 

I-5:Turdiwin  

    I wakken ad nessiweḍ ad d-nefk tiririt ɣef tmukrist i d-nessumer, yessefk fell-aɣ ad d-nefk 

kra n turdiwin ara aɣ-yessufɣen ɣer taggara n leqdic-nneɣ. 

 Ahat llant aṭas n tegnatin yemxalafen i deg i d-ttawint lxalat n At Wartilan tamedyezt-

nsent. 

 Ahat tamedyezt-a d tin icudden ɣer tudert n yal ass. 

 Ahat isental n wurar n lxalat cudden kan ɣer lferḥ neɣ yettxalaḍ-d lqerḥ d usḥissef. 

I-6:Leqdicat yemmugen ɣef usentel-a 

    Deg wayen yerzan asentel-aUrar n lxalat deg temnaḍt n At Wartilan. Ad d-naf d akken ulac 

leqdicat fell-as, maca llan kra n yidlisen i d-yettmesslayen ɣef urar d tmedyezt n lxalat deg 

temnaḍin-nniḍen. Ad d-nebder gar-asen: 

 Adlis n Mhenna Mehfoufi. Chants des femmes en kabyle, Fêtes et rites au village, éd 

CNRPAH.Alger,2006. Deg-s yemmeslay-d ɣef tegnatin n urar d tmeɣriwin i d-yettilin deg 

tudrin n leqbayel. 

Adlis n Djellaoui Mohammed .Tiwsatin timensayen n tmedyezt taqbaylit, HCA, Alger. 2007. 

Yemmeslay-d deg-s ɣef wamek ilaq ad nebḍu leṣnaf n tmedyezt n tlawin akked tewsatin 

timensayin n tmedyezt s umata, deg-s daɣen yemmeslay-d ɣef tegnatin-is. 

Adlis n Salhi Mohand Akli.Poésie traditionnelle féminine deKabylie, ENAG, Alger. 2011. 

Yemmeslay-d deg-s ɣef temnaḍt n leqbayel d yisental ɣef i d-tettawi tmeṭṭut deg yisefra-s.  

Nufa-d kra n tzerawin i d-yemmeslayen ɣef waya, am: 

Tazrawt n Magister n Fadila Oulebsir, La Poésie féminine en kabylie : le cas de Messaàd 

Himi (1892-1997). Béjaia. (2009-2010). Deg tezrawt-a tewwi-d awal ɣaf  tmedyezt timawit n 

tlawin, tessaweḍ ad d-tesken d akken llan imeskaren d tilawin deg tmedyezt timawit taqbaylit. 

Tizrawin n Master llant: 

Benammar Souhila d Benamara Malha, Tasadut n tḍebbalin deg temnaḍt n At Mlikec 

taḍebbalt Ḥurya Ciradu. Béjaia. 2017-2018. Deg tezrawt-a mmeslayent-d tnelmadin  ɣef 

usbadu n tsuddut, mmeslayent-d ɣef tḍebbalt deg tmetti taqbaylit, syin akin wwin-t-d awal ɣef 

tmedyezt n tḍebbalin i d-ttawin-t s tewsatin yemxalafen yal tagnit s tewsit-is. 

Lydia Acherchour d Warda Djeddi, Agmar d tesleḍt timsentelt n tmedyezt n tlawin tisulya, 

talalit, ṭṭhara deg tɣiwant n Ukeffadu. Béjaia. 2017-2018 Deg tezrawt-a ufant-d isental 

yemxalafen deg tmedyezt n tlawin, d aya itent-yeǧǧan ad rren-t lewhi ɣer yisem n tmedyezt n 

tlawin, imi temgarad ɣef tmedyezt n yirgazen. Ԑerḍen-t ad d-seknent isental d wadgen 

yemxalafen i ɣef i d-tettawi tmeṭṭut deg tmedyezt-is. 

Hamdad Dihya d Lagha Ldjida,Urar n lxalat deg temnaḍt n At Ԑebbas (Timeɣriwin, d 

tegnit n umager n tefsut).Béjaia. 2019-2020. Deg-s wwin-t-d ɣef tegnatin i deg teggent tlawin 

urar. 

Idlisen akked tezrawin i d-nebder wwin-d ɣef tmedyezt n tlawin s umata, maca ɣef urar n 

lxalat deg temnaḍt n At Wartilan ur llin-t ara tezrawin fell-as anagar yiwet n tezrawt maca ɣef 

temnaḍt n At Ԑebbas. 

I-7:Asissen n usagam 

       Tawsit n usagam-a d tamedyezt timawit, d ammud n yicewwiqen i d-ilulen gar yigrawen 

n lxalat deg tmeɣriwin, negmer-d 52 n yicewwiqen deg teɣiwanin d leԑruc n temnaḍt n At 

Wartilan. Ma nmuqqel ɣer talɣa n yisefra ad d-tt-naf temgarad,llan isefra yesԑan ukuẓ n 

yifyar, llan  imesḍisen d imeṭṭzaten, akken daɣen tuget deg-sen d ilelliyen i deg tella lemgirda 

deg tmeɣrut. 

      Ineḍruyen n wammud n yicewwiqen n tezrawt-nneɣ d wid yemxalafen, yal aneḍruy s 

tegnit-is, llan wid n zwaǧ, talalit n weqcic, ṭṭhara-s, amԑezber, akken daɣen i sԑan isental 

yemgaraden, llan wid i d-yettawin ɣef lmeḥna, tayemmat, lḥif, lɣerba ,tamuḥqranit…atg. 

I-8: Asissen n temnaḍt 

       Tamnaḍt n At Wartilan d tamnaḍt i d-yezgan deg ugafa amalu n waɣir n Sṭif, tesԑa ukuẓ n 

teɣiwanin( At Wartilan, At Cbana, At Muḥli, Ԑin Legraǧ).Tesԑa tilisa i d-as-d-yezzin seg tama 

n unẓul d aɣir n Burǧ Bu Ԑririǧ, seg  ugafa taɣiwant n Beni Cbana, seg usammer d taɣiwant n 

Ԑin legraǧ, seg umalu d aɣir n Bgayet. Zzin-as-d sin n yidurar i yettwassnen: Azṛu yeflan, d 

Waguf.* 

I-9: Asissen n temsulɣa 

Isem Leɛmer Taddart Aswir n tɣuri 

Ǧamila 24  Zaku Aswir wis kraḍ n 

tseddawit 

Ḥuriya 60 Messaṭ Ulac 

Zehra 76 At Ɛfif Ulac 

Werdiya 80 Taneqquct Ulac 

Taseԑdit 87 At Jmati Ulac 

Faṭma 70 At Brahem Ulac 

 

___________________ 

*https//www.marefa.org 

I-10:Uguren 

        Yal tazrawt tesɛa uguren, ula d tazrawt-nneɣ ur tezgilen ara, gar uguren-a ad d-nebder : 

-Llant tlawin ur yeqbilen ara ad nessexdem allalen n usiwel imi ugin yirgazen d warraw-nsent. 

-Llan aṭas n yidlisen d tezrawin i d-yewwin awal ɣef tmedyezt n tlawin, maca ur nessaweḍ ara 

ɣur-sen akkit, acku ulac-iten deg temkerḍit n tesdawit n Bgayet. 

-Llant kra n tlawin tid teǧǧa tezmert ur d-susruyent ara awalen akken iwata, ɣef waya nufa 

uguren deg tira . 

-Tikwal kra n tlawin ɣas akken aṭas n yicewwiqen iwumi cfant, meɛna akken kan add- fkent 

kra, ad ɛyunt, ad d-innin-t:d ayen iwumi i d necfa. 

Tagrayt 

Deg yixef-a, nemmeslay-d s umata ɣef yiferdisen  icudden ɣer tesnarrayt n tezrawt-a, anda 

daɣen i d-nsegza ayen akk i as-d-yezzin. Ixef i d-iteddun d win n teẓri ara ad d-nessegzi ɣer 

sdat.

Tazwert 

       Deg yixef-a wis sin, ad d-nessisen d acu i d tamedyezt timawit taqbaylit,ad d-nemmeslay 

ɣef tmedyezt yettwacnan, akken daɣen ad d-nawi awal ɣef tmedyezt timawit n tlawin, d 

tewsatin-is. 

II-1:Tamedyezt timawit taqbaylit 

    Tamedyezt timawit d tawsit gar tewsatin n tsekla i yesԑan azal d ameqqran deg tmetti akken 

i d-tennaOulebsir Fadila(2009/2010:90): «Tamedyezt tuɣ amkan d wazal d ameqqran deg 

tmetti taqburt, tessenfali-d tilin-ines deg tmetti tansayt timawit, tamedyezt d tmetti ur 

ttemfaraqent ara.»2Tawsit-a tesԑa assaɣ d tudert n yal ass, teṭṭef adeg wessiԑen deg tsekla, 

tettwaḥraz s ubrid n ccfawat, tasut tettak-it i tayeḍ, ɣef wakka ad d-naf Mammeri Mouloud 

(1991:19) yefka-d tamuɣli-ines, yenna-d: «Tamedyezt taqburt, d imdanen ur nesԑi idles i tt-

id-ixelqen i wid i ten-icuban, yexḍan i tsekla timawit war taswiԑt».3Γas akken gemren-d ayen 

yellan d timawit, maca yella wayen ixuṣṣen, ur ssawḍen ara ad ten-id-gemren merra,yella 

wayen iḥerzent tiwsatin, ama d ansayen neɣ d isuḍaf akken i d-yenna Nassib Youcef 

(1993:68): «Tamedyezt taqbaylit, teḥrez s lebɣi-s ilugan d wazalen n lejdud,tekker-d   mgal 

abeddel adelsan.»4 

II-2:Tamedyezt yettwacnan 

    Гef wakken i d-yennaBouamara kamel (2007:12):‹‹Aggaḍ n usiḍrer n wallalen n 

tusnafkust iɛeṭṭel ɣef tira; Maca imedyazen icennayen iqbayliyen kecmen sqedcen allalen n 

usidrer n tusnafkust seg yiseggasen n 1920...››5.Segmi akken i d-yebda yinig n yiqbayliyen 

ɣer tmuratiberraniyin, aladɣa tamurt n fransa, icennayen iminigen bdan asekles n tezlatin-

nsen, s wakka i d-tufa tamedyezt allalen-nniḍen s wacu i ara ad tidir, ayen daɣen i yefkan afud 

i tmedyezt-a d talalit n Radyu (Radyu n Lezzayer, sin ɣer-s tin n Bgayet 1946), tineggura-ya d 

tid yefkan tagnit i yicennayen i wakken ad skelsen tizlatin-nsen deg tesfifin. 

Gar imezwura i d-yewwin abrid-a n ccna amaynut, ad d-nebder Ccix Nurdin, Ccix Lḥesnawi, 

Sliman Ɛazem, Zerruqi Ɛellawa, Ḥnifa... 

                                                           
2« La poésie occupe une place importante dans la société kabyle traditionnelle. Elle exprime l’existence de cette 

société à tradition oral,  poésie et société sont inséparables.»  
3 «Les poèmes primitifs sont créer par des hommes sans culture pour d’autres hommes encore plus malhabiles 

qu’eux, inhérent à toute littérature orale. Sans instantanéité.» 
4 «La poésie kabyle, volontiers conservatrice des normes et valeurs ancestrales, s’insurge contre les mutations 

culturelles. » 
5‹‹L’avènement de la médiatisation a été plus tradif que l’écrit. Néanmoins, les poétes chanteurs kabyles ont 

investi les médias de communication moderne dès les anneés 1920,…››. 

II-3: Tamedyezt timawit n tlawin 

      Tamedyezt tebḍa ɣef sin n leṣnaf, tamedyezt n yergazen d tin n tlawin. Yal yiwet s tegnit-

is, maca adeg n tmenna yemxalaf, ad d-naf tilawin adeg anda i d-ttawint tamedyezt-nsent 

yemgarad ɣef win n yergazen, acku nutni sefrawen anda ma llan, maca tilawin d leԑib ma 

yeffeɣ-d ṣṣut-nsent, ɣef waya tamedyezt-nsent tesԑa tilisa, ttawint-tt-id kan deg kra n wadgen  

am: tala, urar , timeɣriwin…atg. Akken i d-yenna Djellaoui Mohamed(2007:127): «S usefru 

i tferru ccedda, mi ara tekres.» Tameṭṭut taqbaylit tameslayt-is tesԑa azal d ameqqran mačči d 

menwala, tezmer ad tuɣal d tamedyazt, rnu ɣef waya nettat i d tagensast n yal aɣref, tesԑa 

tamuɣli yeṣfan ɣef tedyanin.  

II-4:Tiwsatin n tmedyezt 

  Tamedyezt taqbaylit tebḍa ɣef waṭas n tewsatin timeẓyanin, gar-asent ad nebder:  

II-4-1-Azuzen 

       D tawsit n tmedyezt i d-tettawi tyemmat i llufan, i wakken ad yeṭṭes, yettas-d s ṣṣut 

ḥninen yesbadu-tt-id Djellaoui Mohamed(2009:103) :«Tettawi-tt-id tyemmat s ṣṣut ḥninen, 

mi ara ad tetthuzzu mmi-s akken ad as-d-yers yiḍes»6 

II-4-2-Aserqes 

       D tawsit gar tewsatin n tmedyezt wezzilen tettawi-tt-id tyemmat mi ara d-yekker mmi-s 

seg yiḍes, d turart i yettilin gar-as akked llufan. Yenna-d fell-as Djellaoui Mohamed 

(2009:118):«… Awal aserqes yekka-d seg wawal n taԑrabt “الرقص”, maca deg tutlayt n 

tmaziɣt yesԑa anamek-nniḍen, d turart i tetturar tyemmat d lṭufan.»7 

II-4-3-Acewwiq 

      D tawsit gar tewsatin n tmedyezttamensayt. Yettawi-tt-id umdanneɣ tarbaԑt n yimdanen s 

ṣṣut-nsen mebla allal n uẓawan. Tulawin ttawint-tt-id deg lemqamat, zzawiyat, mi ara 

xeddment lecɣal-nsent, akken ur ttḥulfunt ara s leԑtab d wakud amek i yettԑadday. Akken 

daɣen i t-id-ttawint deg tegnatin n lqreḥ, mi ara yili lxilaf gar temɣart d teslit-is, neɣ gar 

temɣart d warraw-is, d wergaz-is, akken i d-tenna AitFroukh Farida(1993) i d-yebder 

Amezian Amar(2008/2009: 53): «Acewwiq d tamedyezt n tlawin yettwacnan sumata ɣef 

leḥzen.»8Akken daɣen tkeččem deg unnar n tesreḍt (adekker) annect-a yemmeslay-d fell-as 

                                                           
  »تنشده الأمهات بالحان شجية يقال لها تهويدات, و ذالك حين هدهدة الطفل قصد إنزال عليه سنة النوم. »  6
»و لفظة "اسرقس" لفظة مستعارة من اللغة العربية "الرقص"غير أن استعمالها في اللغة الامازيغية تحمل  دلالات مغايرة فهي لا تعني الرقص 7

«بالمفهوم القاموسي بل تعني حركات المداعبة التي تخص بها الأمهات الصبيان في المراحل الأولى من تربيتهم.  
8«  Acewwiq c’est une poésie féminine chantée, à thématique généralement mélancolique ».  

Mahfoufi Mhenna (2006: 279): «Acewwiq sexdament deg unnar n tewsit (udekker) i yellan d 

ṣṣenf n ccna n tesreḍt.»9 

II-4-4-Adekker 

D tawsit gar tewsatin n tmedyezt i d-yufraren seg waṭas n leṣnaf-nniḍen akken i d-yenna 

Mahfoufi Mhenna (2006: 185):«D aẓawan n tesreḍt, icudden s wudem amatu ɣer( Adekker) 

yesԑan aṭas n tewsatin. Awal “Adekker”talɣa-s tekka-d seg taԑrabt dikr.»10 Tawsit n udekker 

tettili-d deg waṭas n tegnatin, ttawin-tt-id deg lawan n lmut. 

II-4-5-Izli 

    D tawsit gar tewsatin n tmedyezt tamensayt, d ccna i d-ttawint tlawin deg tala neɣ deg 

temɣra mi ara xedment urar, neɣ mi ara xeddment ccɣel deg uxxam, akken daɣen it-id-ttawin 

yimeksawen deg lexla. Talɣa-ines d tawezlant, isental-is ttawin-d s tuget ɣef tayri, akken 

daɣen i nezmer ad d-naf ttawin-d ɣef tmuḥqranit akken i d-tenna  Yacine Tasadit(1998: 15) : 

« Izli yesԑa talɣa d tawezlant, isental-is ttawin-d s umata ɣef yiḥulfan d tayri. »11 

II-4-6-Amԑezber 

      D tawsit seg tewsatin n tmedyezt, d amennuɣ yettilin gar sin n yimdanen neɣ ugar s 

wawal. S umata gar temɣart d teslit, gar urgaz d tmeṭṭut-is, akken i d-yenna Djellaoui 

Mohamed (2010: ) :‹‹D imenɣi gar sin neɣ ugar n imedyazen yal yiwen yekkat i wakken ad 

yesbeggen tizemmar-is d tmussni-ines… ››.12 

II-4-7-Tibuɣarin 

      D tawsit n tmedyezt i d-ttawint tlawin deg tmeɣriwin, deg lawan n tuqna n lḥenni i yisli 

neɣ i teslit, d asfilet i wayen yelhan, ttawint-tent-id tlawin s ṣṣut ԑlayen, akken i tent-id-

yessbadu Djellaoui Mohamed (2009:177):«Tibuɣarin neɣ asbuɣer d isem n yiwet n tewsit n 

tmedyezt taqburt, tesԑa assaɣ d tegnatin n tuqna n lḥenni ama i yisli neɣ i teslit, neɣ deg 

lxtana n weqcic, tawsit-a n tmedyezt terza lxalat kan, sexdament deg-s ṣṣut-nsent mebɣir 

allalen n uẓawan.»13 

 

 

                                                           
9 « Il est également utilisé dans le domaine du chant religieux du type adekker ». 
10 « c’est la musique religieuse, désignée de façon générale (adekker), comporte plusieurs genres, le mot adekker 

est la forme kabylisée du mot arabe dikr ». 
11 « L’izli est spécifiquement un poème de courte dimension, à sujet exclusivement sentimental ou érotique».  
 «مبارزة شعرية تحدث بين شاعرين او اكثر, يحاول فيها كل طرف ابراز ما له من قدرات و امكانيات…» 12
"ثيبوغارين او اسبوغر  تسمية لاحد الانماط الشعرية القبائلية التقليدية لم يعثر على ما يقابلها في اللغة العربية يمكننا فقط ترجمتها بشكل تقريبي 13

ذا النمط الشعري ب"اشعار خصب الغناء" باعتبار ان اشعار ال"اسبوغر"ترتبط اصلا بمناسبة خصب الحناء للعريس او للطفل في حفل الختان. ه

 خاص بالنساء من دون الرجال يؤدي بالحان نسوية فقط من غير استعمال ادوات الوقع الموسيقي"

Tagrayt 

       Deg yixef-a nemmeslay-d ɣef tmedyezt taqbaylit akked tmedyezt yettwacnan, akken 

daɣen i d-nemmeslay ɣef tmedyezt n tlawin, nefka-d kra n tbadutin i kra n tewsatin n 

tmedyezt taqbaylit.

Tazwert 

       Deg yixef-a, ad nessisen ineḍruyen, syin ɣur-s ad nefk tignatin-is, ad d-nemmeslay ɣef 

urar n lxalat deg ugraw, tameɣra n zwaǧ, talalit n weqcic d ṭṭhara-ines, ad d-nawi awal ɣef 

tmedyezt n umԑezber gar teslit d temɣart, gar urgaz d tmeṭṭut-is, ad nefk icewwiqen ɣef 

udekker, syin ɣur-s ad nebder icewwiqen i d-yettuɣalendeg yal lferḥ. 

 Tabadut n yineḍruyen 

   Akken i t-id-yettwabder deg usegzawal Le Robert: ‹‹D tagruma n tewtilin tigmanin, akked 

tdelsanin i zemren ad d-ilint ɣef tuddsiwin yeddren akked leqdicat n yimdanen.››14 

I: Tignatin n yineḍruyen 

    Mi ara ad nemmuqqel ɣer tegnatin n yineḍruyen ad d-naf d akken llant aṭas, ad d-nebder tid 

n tesreḍt am lɛid ameẓyan d lɛid ameqqran d lmulud n Nnbi. Tid n tmeɣriwin tiɣelnawin am 

yennayer, tagrawla, timunent… atg. Llant daɣen tignatin-nniḍen n lfuruḥ am tmeɣriwin n 

zwaǧ d ṭṭhara d tlalit n weqcic… atg. Akken daɣen i llant tid yeɛnan leqreḥ am lmut. Maca 

nekkni tazrawt-nneɣ d tin yebnan ɣef tegnatin-a tineggura ɣef lferḥ akked lqerḥ. 

I-1 : Urar n lxalat deg ugraw 

       D taluft yeɛnan tameṭṭut,ttemlilent lxalat ama deg ṭṭhara neɣ deg tmeɣriwin n zwaǧ… atg, 

i wakken ad cewqent. Ttcewwiqent d tirni s taɣuct taɛlayant, imi deg urar ala tilawin i yettilin 

ulac irgazen, acku ur ilaq ara ad d-slen ayen i d-qqarent. 

I-1-1 : Tameɣra n zwaǧ  

       D yiwet n tegnit seg tegnatin n yineḍruyen n wurar n lxalat n temnaḍṭ n At Wartilan, 

yettili-d deg-s wurar n lxalat s ubendayer akked tbuɣarin. Deg temnaḍt-a, tameɣra n zwaǧ 

tettaṭṭaf krad n wussan deg uxxam n yisli , mayella ɣer teslit tettaṭṭaf sin n wussan.  

I-1-1-1: Tislit 

    Tesɛa ass amezwaru, i deg ara  d-fken imensi fell-as ad rnun ad ɣren lfatiḥa. Mi ara  

tdewwec, d mi ara temceḍ teslit, tulawin ṭṭafarent-tt s yicewwiqen. 

Syin ɣer-s ad as-ɛelqen sdaq is-d-wwin wexxam-is, wa ad d-ččen imensi. Azekka wayeḍ ad 

teddu d tislit. 

I-1-1-2: Isli 

    Deg uxxam n yisli tameɣra tettaṭṭaf  kraḍ n wussan , ass amezwaru n tmezliwt akked leftil 

akken is-qqaren. Timɣarin ad qqiment ad ttcewwiqent, syin ɣer-s ad xedmen imensi, lxalat ad 

ɛemrent urar, kra yellan d acewwiq ad t-id-awint dinna, acekker n teslit,acekker n yesli, 

                                                           
14«Ensemble des conditions naturelles et culturelles qui peuvent agir sur les organismes vivants et les activités 

humains. » 



Tasleḍt                                                                        Asismel n yineḍruyen  

 

 
23 

acekker n yimawlan akked wid iḥeḍren dinna alama d lefjer. Azekka-nni ad ruḥen ad d-awin 

tislit, mi ara d-taweḍ,timɣarin ad ttcewwiqent fell-as, ad as-qqarent : 

Lɛeslama s iqeffafen 

Uɣen-d abrid n ucercur 

Wwin-d tasedda m-lecɛur 

 

Lɛeslama s iqeffafen  

Uɣen-d abrid n ufella 

Lbaz yewwi-d taninna 

 

Lɛeslama s iqeffafen  

Aṭaksi yewweḍ-d ɣer wumnar 

Lbaz yewwi-d lxetyar 

 

Lɛeslama s iqeffafen 

Aṭaksi yewweḍ-d ɣer ṭṭaq 

Wwin-d tasedda m-lecɛur  

Yuɣ-itt lbaz azerqaq. 

Awennet 

    Acewwiq-a d win i d-yettmeslayen ɣef  tmeɣra n yisli, mi ara ad d-awḍen iqeffafen ɣer 

tewwurt, ttmagarenten-id tlawin s teɣratin akk d yicewwiqen. Nefkad yiwen n ucewwiq ɣef 

tegnit-a, mazal llan ṭẓa n yicewwiqen-nniḍen i d-yettmeslayen ɣef waya. 

I-2: Talalit n weqcic 

       D yiwet n tegnit i d-yettilin mi ara ad d-ilal weqcic, tawacult taqbaylit tettili deg lferḥ d 

ameqqran acku seg zik aqcic yesɛa azal d ameqqran ɣer ɣur-sen yugar taqcict. Mi ara ad d-ilal 

lxalat ad tcewwiqent: 

Md: Acewwiq wis 51 

Awennet 

     Acewwiq-a d win i d-yewwin awal ɣef tlalit n weqcic, tilawin n wexxam ferḥent aṭas, 

skarayent tiɣratin akked yicewwiqen. Tagnit-a ur d-newwi ara aṭas n yicewwiqen fell-as 

anagar yiwen acku lxalat n At wertilan ur d-ttawint ara aṭas ɣef tlalit n weqcuc.  

I-3 : Ṭṭhara 

    D tagnit i d-yettilin send ad yekcem weqcic ɣer uɣerbaz amezwaru. Ass n ṭṭhara d ass 

amerbuḥ, deg-s ttnejmaɛen leɛmum, lexwal d leḥbab, deg yiḍ mi ara yeqqnen umeḍhar lḥenni 

tilawin  ad ttcewwiqent. 

Md :Acewwiq wis 52 

Awennet 

    Acewwiq-a d win i d-yewwin awal ɣef ṭṭhara n weqcic, sut wexxam xeddment-as tameɣra 

anda ḥeddren lexwal d leɛmum i wakken ad as-ferḥen. Anagar yiwen n ucewwiq i d-nejmeɛ 

ɣef tegnit-a, acku lxalat n At Wartilan ḥebsent ur d-ttawint ara ɣef win i ṭehren. 

II: Tignatin n umɛezber 

     D yiwet n tewsit n tmedyezt taqburt, deg-s yettili n ujadal gar sin n yimdanen am urgaz d 

tmeṭṭut-is neɣ tamɣart d teslit-is neɣ gar sin n yimedyazen neɣ snat n trebbaɛ. Yal yiwen 

yekkat amek ara ad yesbeyyen tiḥerci-ines deg tmedyezt ugar n wayeḍ. yettili-d s waṭas deg 

tegnit n lfuruḥ s talɣa n uqeṣṣer deg uxxam n tmeɣra. Tagnit n tmenna-ines s tuget deg wurar 

n tmeɣriwin, acku d win yettwassnen ugar, a ladɣa isefra ɣef temɣart d teslit-is akken i d-

yenna  Mahfoufi Mhenna (2006:149):‹‹Amɛezber d ccna n umjadal gar teslatin d temɣarin 

››15.Tamɣart tebɣa mmi-s ad yeqqim ɣer tama-s, tislit daɣen tebɣa ad tawi argaz-is ɣer tama-s. 

II-1: Tislit tekkat-d deg temɣart-is 

    Seg zik tamɣart d teslit ur d-mezgent ara dɣa tislit tettqejjim deg temɣart-is anda is-

tettmenni lmut. 

Md : Acewwiq wis 14  

Awennet 

     Acewwiq-a d win i d-yettmeslayen ɣef teslit i d-yekkaten ɣef temɣart-is, tislit tekreh 

tamɣart-is, tessaram ad temmet akken ad as-d-teǧǧ axxam weḥdes, ala nettat d wergaz-is 

akked warraw-is kan. Nefka-d yiwwen kan n ucewwiq ɣef tegnit-a, maca mazal ukuz n  

yimedyaten-nniḍen i d-yettmeslayen ɣef teslit i yugin ad tdawi tamɣart-is, d tin it-tiḥeqqren, 

tugi ad as-tefk ad tečc, d tin yeččan adrim-is. 

II-2: Tamɣart tekkat-d deg teslit-is 

    Гas akken ugten icewwiqen n umɛezber anda tamɣart tekkat-d deg teslit-is maca negmer-d 

kra kan,ad d-nebder yiwen deg-sen, anda tamɣart tettmeslay-d ɣef teslit-is.  

Md: Acewwiq wis 10 

 

                                                           
15‹‹Lajoute chantée oppose les brus et les belles-mères›› 

Awennet 

     Acewwiq-a d win i d-yettmeslayen ɣef temɣart i d-yekkaten ɣef teslit-is, tewwi-d tislit 

tecmet tekkat-d deg ṣifa-s. Nefka-d anagar yiwen n umedya ɣef tegnit-a, maca mazal kraḍ n 

yimedyaten-nniḍen i d-yettmeslayen: 

Гeftemɣart asmi truḥ ad texṭeb amek i tufa tislit-nni. 

Гefwasmi i d-telḥeq axxam-is teffeɣ-as-d s wudem-nniḍen. 

Гef tin iruḥen ad as-d-texṭeb i mmi-s tislit tcarreḍ deg lesdaq-is. 

Гef tin yettwekkilen Rebbi deg teslit-is ɣef mmi-s.  

II-3 : Tameṭṭut tettcekkir-d argaz-is 

    D tagnit anda tameṭṭut tettcekkir-d argaz-is ɣer lxalat ad tettcewwiq wa ad d-teqqar: 

Md : Acewwiq wis 50  

Awennet  

     Acewwiq-a d win i d-yettmeslayen ɣef tmeṭṭut i d-yettcekkiren argaz-is gar lxalat, d akken 

yetteḥibit, yettawi-yas-d ayen tebɣa. Anagar yiwen n ucewwiq i d-negmer ɣef waya. 

II-4 : Tameṭṭut tekkat-d deg urgaz-is 

    Tameṭṭut mi ara tt-issefqeɛ wergaz-is ur tezmir ara ad as-terr awal, acku lxalat n zik 

taggadent irgazen-nsent, ttarant ɣer yicewwiqen, ad qqarent: 

Teẓḍam n qaṭifa a lala lala (2) 

A yemma zher-iw yefna a lala lala (2) 

Ulac laman deg yirgazen a lala lala (2) 

Ttneqlaben am cetwa a lala lala (2) 

 

Teẓḍam-iw n nnilu a lala lala (2) 

A yemma leɛqel-iw yettru a lala lala (2) 

Ulac laman deg yirgazen a lala lala (2) 

Ttneqlaben am unebdu  a lala lala (2) 

 

Teẓḍam-iw ufilali a lala lala(2) 

A yemma leɛqel-iw yerwi a lala lala(2) 

Ulac laman deg yirgazen a lala lala (2) 

Ttneqlaben am lyali a lala lala(2) 

 

Teẓḍam-iw u ɛeqquc a lala lala (2) 

A yemma zher-iw iquc a lala lala (2) 

Ulac laman deg yirgazen a lala lala(2) 

Ttneqlben am ukertuc a lala lala (2). 

Awennet 

     Acewwiq-a d win i d-yettmeslayen ɣef tmeṭṭut i d-yekkaten deg wurgaz-is, wid yettbeddilen ɣef 

lxalat-nsen. Mazal llan sin n yicewwiqen ɣef tegnit-a. 

III: Tignatin n udekker 

    D yiwwet n tegnit, mi ara bduntlxalat acewweq, ttṣellint ɣef nnbi, ad ttcewwiqent wa ad d-

qqarent: 

Ttṣelliɣ fell-ak a nnbi 

Lɛedd n iferr n teffaḥ 

Ljennet tebna tuli  

S tbuqalin tseṭṭeḥ 

Ljennet tebna tuli   

I useɛdi win iẓullen ṣbeḥ 

 

Ttṣelliɣ fell-ak a nnbi 

 Lɛedd n iferr n zzaɛter 

Ljennet tebna tuli 

S tbuqalin tɛeǧǧer  

Ljennet tebna tuli  

I useɛdi win iẓullen lefjer 

 

Ttṣelliɣ fell-ak a nnbi  

Lɛedd n iferr n lbakur  

Ljennet tebna tuli 

S tbuqalin d lesḍur 

Ljennet tebna tuli  

I useɛdi kra win iẓullen ṭṭhur 

 

Ttṣelliɣ fell-ak a nnbi  

Lɛedd n iferr n zaɛter  

Ljennet tebna tuli  

S tbuqalin tɛeǧǧer  

Ljennet tebna tuli 

I useɛdi kra win iẓullen lɛaṣer 

 

Ttṣelliɣ fell-ak a nnbi  

Lɛedd n iferr n lɛamber  

Ljennet tebna tuli  

S tbuqalin teɣreb  

Ljennet tebna tuli  

I useɛdi kra win iẓullen lemɣerb 

 

Ttṣelliɣ fell-ak a nnbi  

Lɛedd n iferr n ččina 

Ljennet tebna tuli  

S tbuqalin tɛella 

Ljennet tebna tuli  

I useɛdi iẓullen lɛica 

 

Ttṣelliɣ fell-ak a nnbi 

 Lɛedd n iferr n inijel 

Ljennet tebna tuli  

S tbuqalin tɛeǧǧer  

Ljennet tebna tuli i kra useɛdi 

I seddeqen i yigujilen 

Ttṣelliɣ fell-ak a nnbi 

Lɛedd n iferr n remman  

Ljennet tebna tuli  

S tbuqalin n dyaman  

Ljennet tebna tuli 

I kra win i ẓummen remṭan 

 

Ttṣelliɣ fell-ak a nnbi  

Lɛedd n iferr n ufurmas  

Ljennet tebna tuli  

S tbuqalin d leqwas 

Ljennet tebna tuli 

I useɛdi i win i ṭṭuɛen yemma-s 

 

Ttṣelliɣ fell-ak a nnbi  

Lɛedd n iferr n lbanan  

Ljennet tebna tuli  

S tbuqalin n dyaman  

Ljennet tebna tuli  

I win iṭṭuɛen imawlan  

 

Ttṣelliɣ fell-ak a nnbi  

Lɛedd n iferr n tẓurin  

Ljennet tebna tuli 

S tbuqalin tiɛellaqin  

Ljennet tebna tuli 

I kra useɛdi win iṭṭuɛen tiqcicin  

Awennet 

     Acewwiq-a d win i d-yettmeslayen ɣef udekker n Nnbi, deg-s yewwi-d ameslay ɣef wid 

yessnen azal n tẓallit. Anagar yiwen n ucewwiq i d-newwi ɣef tegnit-a. 

IV: Icewwiqen i d-yettuɣalen deg tegnatin n lferḥ  

        Deg yal lferḥ, lxalat ttnejmaɛent deg mi ara yebdu lferḥ alamma yekfa, ttɛawadent-d i 

yicewwiqen, ama deg ṭṭhara neɣ deg tlalit n weqcic, neɣ mi ara qeddcent neɣ mi ara ɛeẓrent  

deg yiḍ… atg. 

Ad d-nebder yiwen seg-sen mi ara ad tt-cekkirent imawlan n teslit: 

Md: Acewwiq wis 49 

Awennet 

      Acewwiq-a d win i d-yettmeslayen ɣef ucekker n yimawlan n teslit. Anagar yiwen n 

umedya i d-nefka acku tuget n yicewwiqen akk yellan g wammud ttɛawaden-d, dagi neddem-

d yiwen n umedya seg sin n yicewwiqen i yellan ɣef ucekker n yimawlan. 

Tagrayt 

     Deg yixef-a newwi-d awal ɣef tbadut n yineḍruyen akked tegnatin-is, yal tagnit nefka-d 

yiwen n umedya, nessismel-iten-t-id, nerna newwi-d fell-asen kra n yicewwiqen i d-

yettuɣalen deg yal lferḥ, nerna newwi-d awal ɣef tlalit n uqcic akked ṭṭhara-s d tmedyezt n 

umɛezber, d udekker. Гer taggarra n usismel i negga, nufa-d d akken d icewwiqen n tmeɣra n 

zwaǧ i yugten.



 

 

 

 

 

 

 

 

 

Ixef wis sin: Asismel n usentel 

Tazwert: 

     Deg yixef-aad d-nefk tabadut n usentel, akken daɣen ad d-nessismel isental n yicewwiqen i 

d-negmer deg temnaḍt n At Wartilan. 

 Tabadut n usentel 

       Dawal id-yemmalen tikti i ɣef nebɣa ad nemmeslay neɣ i ɣef yettezzi uḍris, akken i t-id-

yesbadu Salhi Mohend Akli (2017:37) deg usegzawal ameẓyan:« Asentel yemmal-d tikti (am 

tayri, am yinig, am tmettant, am ttar…) ɣef i d-yewwi uḍris. Yettban-d usentel n uḍris-a deg 

uẓeṭṭa n wawalen (awalen mqaraben deg unamek) ama deg uẓeṭṭa anamkan (tifyar d tugniwin 

n uɣanib, mqaraben deg unamek).» yenna-d daɣen (2015: 39): «Awal ״asentel״d tamsalt i ɣef  

yebɣa umeskar ad d-immeslay fell-as deg uḍris-is.Tamsalt-agi yebna-tt umeskar d tiktiwin, ad 

tent-yefhem unermas mi ara yexdem assaɣ gar wawalen d tefyar n uḍris.» 

II-1:Asismel n yisental n yicewwiqen 

      Icewwiqen n temnaḍṭ n At Wartilan ttawin-d ɣef waṭas n yisental yemgaraden, akken 

daɣen i sԑan azal meqqer, d ayen i ten-yeǧǧan mucaԑen aṭas. Γef wakka newwi-d kra deg 

yisental i ɣef i d-ttawin: 

II-1-1-Lɣerba   

    Tamsalt n lɣerba d tin yeṭṭfen annar wessiԑen deg tmetti taqbaylit ula d tamedyezt 

temmeslay-d fell-as, tamsalt-a ttawint-d fell-as lxalat deg uraren-nsent. 

Md : Acewwiq amezwaru 

Awennet 

      Acewwiq-a d win i d- yettmeslayen ɣef wini yellan deg tmurt taberranit ur yezmir ara ad 

d-yuɣal ixaq, dɣa ttawint-d tlawin fell-as acewwiq, mazal acewwiq-nniḍen yettmeslay-d ɣef  

lɣerba n tsetmatin  i yellan daxel n tmurt, tid ur nesɛi ara imawlan,muten. Llant daɣen tid umi 

uԑren ixxamen-nsent, ur tent-ttaǧǧant ara ad meẓrent waygar-asent, amzun d tiɣribin.Dɣa 

negmer-d sin n yicewwiqen ɣef way-a. 

II-1-2-tamuḥqranit 

    D asentel i yellan mucaԑ s tuget, imi yettemmeslay-d ɣef waṭas n leṣnaf n tmuḥeqranit, 

yella ɣef taǧǧalt ,ɣef ugujil, ɣef wammur n tmeṭṭut is-yettwaksen, ɣef temɣart d teslit… atg. 

II-1-2-1:Γef taǧǧalt 

    Asentel-a d win i yeԑnan aṭas  n tuǧǧal acku tḥuza-tent temsalt-a.  

Md: Acewwiq wis 28 

Awennet 

    Acewwiq-a yettmeslay-d ɣef taǧǧalt amek i tt-id-ԑussen medden, akken texdem mačči 

akken, rnan ḥeqqrentt ilusan-is, kksen-as lḥeq-is d lḥeq n warraw-is, mmi-s yessutur deg 

ɛmumi-s ad as-d-fken axxam n baba-s ad izdeɣ deg-s, nutni ur s rrin ara azal. Γas asentel-a 

mucaԑ maca anagar yiwen n ucewwiq i d-nejmeԑ. 

II-1-2-2:Tamuḥqranit n tmeṭṭut seg tama n wergaz-is 

    Asentel-a mucaԑ imi aṭas n yergazen iḥeqqren lxalat-nsen, deg tmeɣriwin ttfarasent lxalat 

tagnit, kkatent-d deg yirgazen-nsent. 

Md: Acewwiq wis 04u 

Awennet 

   Acewwiq-a yettmeslay-d ɣef urgaz i ḥeqqren tameṭṭut-is, deg beṛṛa yessbeyyin-d iman-is d 

argaz amerkanti, deg uxxam-is ulac d acu ara yečč. Llan imedyaten-nniḍen i d-yettmeslayen 

ɣef usentel-a, am wergaz i yebɣan ad yebru i tmeṭṭut-is, d win yebɣan ad d-yernu fell-as 

takna, d win is-yesserwan siwa lmeḥna...atg. Macaanagar yiwen n umedya i d-nebder deg-sen. 

II-1-2-3-Tmaɣart tekkat-d deg teslit-is 

Asentel-a gar temɣart d teslit d win  yugten s waṭas, imi tamɣart d teslit werǧin mezgent-d. 

Md: Acewwiq wis 09 

Awennet 

    Acewwiq-a d win i d-yettmeslayen ɣef wugureni d-yettilin gar temɣart d teslit am win i d-

nefka ɣef wučči, maca llan wuguren-nniḍen i d-yettmesslayen ɣef tkerḍa n teslit d tukksa n 

mmi-s i temɣart...atg. 

II-1-2-4-Tislit tekkat-d deg temɣart-is 

    Asentel-a daɣen mucaԑ deg tmeɣriwin, tislit ad tekkat deg temɣart, tamɣart ad as-tettara. 

Md: Acewwiq wis 16 

Awennet 

  Acewwiq d win i d-yettmeslayen ɣef teslit i refden tamɣart-is s nnfeɛ n wudrim-is, maci d 

leḥmala it-tḥemmel. Llan imedyaten-nniḍen i d-yettmesslayen ɣef teslit i kerhen tamɣart-is 

anda is-tettmenni kullec akken ur tettili ara yid-s deg uxxam. Гef teslit i yugin ad tdawi 

temɣart-is ma tehlek....atg. Maca anagar yiwwen n umedya i d-nebder deg-sen.  

II-1-2-5-Atmaten iḥeqqren tissetmatin 

      Asentel-a d win mucaԑen imi aṭas n watmaten i ḥeqqren tissetmatin-nsen mi ara ɣiben 

imawlan, yettɣiḍ-itent lḥal, ttawint-d icewwiqen ɣef tegmat. 

Md: Acewwiq wis 19 

Awennet 

    Acewwiq-a yettmeslay-d ɣef watmaten i ḥeqqrentissetmatin-nsen mi ara ɣibenyimawlan, 

teksen-asent lḥeq-nsent. Llan imedyaten-nniḍen deg wammud, ɣef watmaten yessuffeɣen 

tissetmatin-nsen seg uxxam neɣ qeḍɛenten-t ur ttruḥun ara ɣer ɣur-sent. 

II-1-3-Tayemmat 

    Asentel-a n tyemmat d win mucaԑen s waṭas, acku yal yiwen amek it-tḥuza taluft, llan wid i 

d-yemmeslayen ɣef tyemmat mi ara temmet tettǧǧa-d igujilen, llan daɣen wid i d-iḥekkun ɣef 

lmeḥna-nsent i tyemmat-nsent…atg. 

Md : Acewwiq wis 23 

Awennet 

      Acewwiq-a d win i yettaran tajemilet i tyemmat, ɣas akken asentel-a aṭas n yicewwiqen i 

yellan fell-as maca ur nessaweḍ ara ad ten-id-nejmeԑ i meṛṛa, acku ur cfint ara fell-asen 

temsulɣa. 

II-1-4-Tamettant 

Asentel-a ur mucaԑ ara taggara-ya imi deg lmut ur d-ttawint ara tlawin ɣeflmiyet, zik ttawint-

d fell-as, ma d tura  llan ṭṭelba i yettdekkiren ɣef lmeyyet, dacu yella wayen id-nejmeԑ.  

Md: Acewwiq wis 24 

Awennet 

    Acewwiq-a d win i d-yettmeslayen ɣef lmut amek i d-tetteddu deg tfekka n wemdan d 

wamek i tḍerru d yimawlan. Yella daɣen yiwen n umedya i d-yemmeslayen ɣef win 

yemmuten, yeǧǧa at wuxxam ḥeznen, nefka-d anagar yiwwen n umedya acku lxalat n At 

Wartilan ur ttcewwiqent ara aṭas ɣef tmettant macci am zik. 

II-1-5- Ṣeḥḥa 

     Asentel-a aṭas icennun fell-as imi d asentel yesɛan azal deg tudert n yal ass, acku aṭas 

iwumi truḥ ṣeḥḥa.Tilawin tekksent  ɣefwulawen-nsent s yicewwiqen. 

Md : Acewwiq wis 27 

Awennet 

      Acewwiq-a d win i d-iheddren ɣef umdan i wumi truḥ ṣeḥḥa, ur tt-id-yettarra ara ula d win 

ijebbren, acku ma truḥ ur d-tettuɣal ara. Anagar yiwen n ucewwiq i d-negmer fell-as acku ur 

cfint ara fell-asen temɣarin.   

II-1-6-Lmeḥna 

  Asentel-a aṭas n win iḥuza imi ulac win ur d-nesԑedda ara lmeḥna deg tudert-is. 

Md: Acewwiq wis 05 



Tasleḍt                                                                                Asismel n usentel  
 

 
34 

Awennet 

    Acewwiq-a d win i d-yettmeslayen ɣef lemḥani i d-tesɛedda tmeṭṭut deg tudert-is ama deg 

uxxam-nsen ɣer tmeṭṭut n baba-s neɣ deg uxxam-is ɣer wurgaz-is d yilusan-is... nezmer ad d-

nini icudd daɣen ɣer usentel n seḥḥa, dacu kan yir seḥḥa sebba-s d lmeḥna. Гas akken aṭas n 

yimedyaten i yellan ɣef waya,anagar sin i d-nejmeԑ. 

II-1-7-Adekker 

    Asentel-a d win i d-ttawint lxalat s ccnawi deg uxxam n lmiyyet neɣ deg lemqamat neɣ deg 

zzawiyat. Dacu kan deg yixxamen, taggara-ya ur yugit ara. 

Md: Acewwiq wis 29  

Awennet 

     Acewwiq-a d win i d-yewwin ṣṣlat ɣef lawliya ṣṣaliḥin d yimawlan n ṭṭaɛa d tẓallit, mazal 

imedyaten-nniḍen i d-yettmeqlayen ɣef udekker, d ṣalat n Nnbi d ṣuhaba d sidna Jebril maca 

anagar yiwen n umedya i d-nebder deg-sen.  

II-1-8-Asḥissef 

    Asentel-a d win i mucaɛen deg tmetti-nneɣ, acku iḥuza yal taluft deg tmetti taqbaylit. 

Yebḍa d leṣnaf, ṣenf amezwaru ɣef:  

II-1-8-1- Tarwa  

    Asentel-a mucaԑ, maca llan icewwiqen i d-ttawint tlawin n temnaḍt n At Wertilan d aɛiwed 

i sen-ɛiwdent, dment-ten ɣef tid-nniḍen i ten-yecnan anagar yiwen n ucewwiq i d-nufa dayla-

nsent. 

Md: Acewwiq wis 32 

Awennet 

    Acewwiq-a d win i d-yettmeslayen ɣef warrac n tura amek i ttilin uqbel ad zewǧen d 

wamek ttuɣalen seld zwaǧ, d wid ttbeddilent lxalat-nsen. Anagar yiwen n umedya i d-nebder 

acku wiyyaḍ d aɛiwed isent-ɛawadent. 

II-1-8-2-Zwaǧ n teqcicin gar zik d tura  

    Asentel-a d tanmegla gar zik d tura, tawint-d fell-as imi tiqcicin uɣalent sԑant tilelli deg 

tmetti, macci am zik ur sɛint ara tilelli. 

Md: Acewwiq wis 34 

Awennet 

   Acewwiq-a d win i d-yettmeslayen ɣef teqcicin amek llant zewǧent zik d tura, zik llan d 

imawlan i yettḍebbiren deg-sent, tura uɣalent d nutenti i yettḍebbiren. Llan imedyaten-nniḍen 

i d-yettmeslayen ɣef waya am teqcicin i d-yettawin irgazen s uẓeṭṭa n tmetti, d tid 

yettḍebbiren ɣef yirgazen...atg. Anagar yiwen i d-nebder deg-sen.  

II-1-8-3-Uguren n sdaq 

    Asentel-a d win i d-yewwin ɣef  teqcicin icarḍen dacu ara asent-id-awin d sdaq-nsent . 

Md:Acewwiq wis 33   

Awennet 

     Acewwiq-a d win i d-yettmeslayen ɣef  teqcicin i cerḍen deg sdaq-nsent acku imawlan-

nsent rebban-tent s lefcuc, dayen i tent-yeǧǧan ad cerḍent. Anagar yiwen n umedya i d-newwi 

ɣef usentel-a. 

II-1-9-Lferḥ 

    Asentel-a d win i deg llant deg-s tegnatin n lfuruḥ am zwaǧ, tlalit n weqcic d ṭṭhara-s. 

II-1-9-1-Tameɣra n yisli  

    Tameɣra n yisli deg-s kraḍ n wussan yal ass dacu ixeddmen deg-s yella wass n tuqqna n 

lḥenni d wass mi ara ad telḥeq teslit s axxam-is...atg . 

Md: Acewwiq wis 42 

Awennet 

     Acewwiq-a d win i d-yettmeslayen ɣef yisli mi ara d-yawi tislit, ttmagarent-tt tlawin s 

ccnawi d tbuɣarin d ucekker. Newwi-d yiwen n umedya, maca mazal ṭẓa n yimedyaten-nniḍen 

i d-yettmeslayen ɣef usentel-a. 

II-1-9-2-Tameɣra n teslit 

     Asentel-a d win iyugten, imi d timeɣriwin n zwaǧ i yugten s waṭas, maca aṭas n wansayen i 

ǧǧan medden ur ten-xeddmen ara, ɣef waya ur d-negmir ara aṭas, imi ḥebsent tlawin n At 

Wartilan ur d-ttawint ara icewwiqen ɣef teslit,  maca llan kra i d-nufa.  

Md: Acewwiq wis 47 

Awennet 

      Acewwiq-a d win i d-yettmeslayen ɣef teqcict yeddan d tislit, rzan ɣer ɣur-s imawlan-is 

ass n ṣbaḥ n tmeɣra. Mazal llan kraḍ n yimedyaten ɣef waya, d yiwen nniḍen ɣef tuqqna n 

lḥenni-ines. 

II-1-9-3- Acekker   

   Asentel-a d win mucaɛen s waṭas imi it-id-ttabdaren deg yal tameɣra. 

Md: Acewwiq wis 48  

Awennet  

    Acewwiq-a d win i d-yettmeslayen ɣef ucekker n yimawlan n yisli, nebder-d yiwen n 

umedya, maca mazal imedyaten-nniḍen i d-yettmeslayen ɣef ucekker n yisli d teslit. 

II-1-9-4-Talalit n weqcic 

    Asentel-a ur mucaԑ ara aṭas imi tura ḥebsent tlawin n At Wartilanur d-ttawint ara ɣef uqcic 

mi ara d-ilal. 

Md: Acewwiq wis 51 

Awennet 

    Acewwiq-a d win i d-yettmeslayenɣef tlalit n weqcic, ttmagarent s lferḥ, zzhu, d usbuɣer. 

Asentel-a ur mucaɛ ara aṭas ɣer sut Wartilan, acku lxalat n temnaḍt-a ur d-ttawint ara aṭas ɣef 

tlalit n weqcic, d ayen i aɣ-yeǧǧan ad d-nawi anagar yiwen n umedya.  

II-1-9-5-Ṭṭhara 

    Asentel-a ur mucaԑara imi tilawin n temnaḍt-a ḥebsent ur d-ttawint ara ɣef win iṭehren, 

acku ḥebsen yimdanen ur xeddmen ara tameɣra n ṭṭhara. 

Md: Acewwiq wis 52  

Awennet 

    Acewwiq-a d win yellan ɣef ṭṭhara n weqcic, tilawin ttheyyint-d ayen ilaqen akken as-

xedment tameɣra. Ttnejmaɛen lexwal d leɛmum n weqcic, akken ad as-cebbḥen tameɣra wa 

ad as-fken akembuc(idrimen)...atg. asentel-a nejmeɛ-d deg-s anagar yiwen n umedya acku ur 

cennunt ara aṭas fell-as. 

Tagrayt 

     Deg yixef-a,  nemmeslay-d ɣef tbadut n usentel, nerna nessismel-d kra n yicewwiqen 

ilmend n yisental yemxalafen, nessismel-d azal n ṭẓa n yisental. Llan wid yebḍan ɣef leṣnaf 

nefka-d kra n yimedyaten fell-asen am tmuḥeqranit deg-s ɣef taǧǧalt, tamuḥeqranit n tmeṭṭut 

seg tama n wergaz-i...atg, asḥissef tebḍa ɣef tarwa, zwaǧ n teqcicin gar zik d tura... atg, d lferḥ 

ɣef tmeɣra n yisli, tamɣra n teslit, talalit n weqcic...atg. Llan daɣen leṣnaf i deg ulac aṭas n 

yicewwiqen fell-asen am seḥḥa d tmettant...atg, acku ḥebsent ur d-ttawint ara fell-asen lxalat n 

At Wartilan. Гer taggara n uṣennef i negga, nufa-d tuget n yicewwiqen d wid i d-yellan ɣef 

zwaǧ deg-sen azal n mraw d ukkuẓ n yicewwiqen. 

Tagrayt tamatut 

     Di leqdic-nneɣ nessasen-d “Urar n lxalat” deg tezrawt i d-yellan s uzwel “Urar lxalat deg 

temnaḍt n At Wartilan (Asismel n Yineḍruyen, Asentel, d Talɣa). 

Negmer-d deg temnaḍt-a azal n 52 n yicewwiqen, negga tasleḍt i yicewwiqen i d-negmer s 

ɣur tilawin n temnaḍt-a, nessasmel-iten-id ilmend n yineḍruyen, isental akked  talɣa. 

Ma dayen yerzan icewwiqen i d-negmer nesseqdec tarrayt n usekles ɣer umuddim akken ad 

ten-naru. 

Amahil-nneɣ d win nebḍa ɣef sin n yiḥricen, yal aḥric nebḍat d ixef-awen: 

    -Aḥric amezwaru, d lsas n tezrawt-nneɣ d win yebḍan ɣef sin n yixef-awen, ixef amezwaru 

d win n tesnarrayt deg-s akk tiktiwin i aɣ-d-ineǧǧren abrid s wayes ara tebnu tezrawt, deg 

tesleḍt i neggai yicewwiqen n urar n lxalat deg temnaḍt n At Wartilan, banent-aɣ-d tririyen 

ɣef usteqsi agejdan i d-nefka degtazwara. Nesbiyyen-d amek i xeddment tlawin n At 

Wartilanurar-nsent, nenna-d xeddment tameɣra n zwaǧ deg kraḍn wussan d kraḍ n wuḍan, 

akken ad ksent ɣef wul-awen-nsent,ttawint icewwiqen deg waṭas n tegnatin ɣer tama n tmeɣra 

n zwaǧ, tella talalit n weqcic d ṭṭhara-s, akken daɣen i llant tegnatinn lqerḥ d usḥissef am 

tmettant, lɣerba, lehlak...atg. Ixef n teẓri deg-s nefka-d tabadut n tmedyezt timawit taqbaylit, 

akked tmedyezt yettwacnan d tmedyezt timawit n tlawin, nerna nefka-d tiwsatin n tmedyezt 

azal n ṣa n tewsatin d tbadutin-nsent i d-nessegza. 

    -Aḥric wis sin, d aḥric n tesleḍt d win nebḍa ɣef kraḍ n yixfawen, ixef amezwaru d win n 

usismel n yineḍruyen, deg-s nessansen-d ineḍruyen, nerna nefka-d tignatin-nsenicudden ɣer  

urar n lxalat deg ugraw, d tlalit n weqcic d ṭṭhara-s, d tmedyezt n umɛezber d tin n udekker 

deg-s nufa-d sḍis n tegnatin n yineḍruyrn. Ixef wis sin nga tasleḍt tasentalant i yicewwiqen i 

d-negmer s ɣur tilawin n temnaḍt n At Wartilan,nessaweḍ negmer-d ṭẓa n yisental yemxalafen 

gar-asen lɣerba, tamuḥeqranit, asḥissef, tamettant...atg.Гer taggara n uṣennef i negga nufa-d 

tuget n yisental d wid yellan ɣef lferḥ ama d wid yeɛnan tignatin neɣ d wid yellan ɣef usentel 

deg-s nufa-d ṭẓa n yisental yemxalafen. Ixef aneggaru d win n talɣa, negga tasleḍt n talɣa i 

yicewwiqen i d-negmer, deg-s nefka-d tabadut n talɣa d tmeɣrut, nerna nexdem-asen tasleḍt 

ilmend n tuddsa n yicewwiqen, nebḍa-ten daɣen ilmend n talɣa d tmeɣrut, nufa-d d akken 

icewwiqen imesḍisen i yugten s waṭas deg wammud, nufa-d semmus n tmerwin d ṣa deg-sen 

ma dayen yeɛnan tameɣrut d tusbiḍt i yugten. 

Гer taggara, tamedyezt s yiḥricen-is yemgaraden ad teqqim d allal s wayes i d-teggar tmeṭṭut 

nnehta i wul-is yeččuren ama deg lferḥ neɣ deg lqerḥ. 

Tamedyezt n tlawin annar-is d win wessiɛen aṭas ɣas akken newwi-d cwiṭ fell-as, maca 

tazrawt-a d tin yuḥwajen asihrew ugar, nessaram ad d-ilin leqdicat-nniḍen ara ad ikemlen deg 

wannar-ayi n tmedyezt timawit akken ad tettwaḥrez i lebda. Ammud i d-negmer yezmer ad d-

ilint fell-as tezrawin-nniḍen s wudem n tesleḍt tadelsant, taḍrisant... atg. 

Acewwiq  01: 

Nxaq a win yeẓran tamurt 

Ma d nekk d taɣribt a yemma 

Di tmurt n medden ay lliɣ 

Sliɣ i medden heddren 

Ur zmireɣ ara ad asen-iniɣ 

At wartilan d tamurt-iw  

Dɛut ad tt-id-mmektiɣ 

 

Nxaq a win yeẓran tamurt 

Ma d nekk ttaɣribt a yemma 

Di tmurt n medden i qqimeɣ 

Sliɣ i medden heddren 

Ur zmireɣ ara ad asen-erreɣ 

Iɣbuliyen taddart-iw 

Dɛut ad tt-id-uɣaleɣ 

Acewwiq wis  02: 

A Allah a Allah a Rebbi lɣurba lqella lwali (2) 

A wletma ɛzizen am rruḥ (2)  

Xaqeɣ ul-iw d amejruḥ (2) 

A wletma ur am-xedmeɣ(2) 

 Ur nesɛi anda ara ad nruḥ (2) 

 

Allah Allah a Rebbi lɣurba lqella lwali (2)  

A wletma ɛzizen am tasa (2) 

Xaqeɣ ur zmireɣ ara (2) 

A wletma ur am xedmeɣ(2) 

D lwali ur nesԑi ara  

 

Allah Allah a Rebbi lɣurba lqella lwali (2)  

A weltma ԑzizen am leԑmer(2)  

Xaqeɣ beɣiɣ ad nemzer (2) 

A wletma ur am xedmeɣ(2) 

Axxam-iw am lԑesker (2) 

Allah Allah a Rebbi lɣurba lqella lwali (2)  

A weltma ԑezizen am tiṭ-iw (2)  

Xaqeɣ ul-iw d amuḍin (2) 

A wletma ur am xedmeɣ(2) 

Axxam iččur d tinuḍin(2) 

 

Allah Allah a Rebbi lɣurba lqella lwali (2)  

Awletma ԑzizen felli (2) 

Xaqeɣ arwah dawi-iyi (2) 

A wletma uram xedmeɣ(2) 

Am kemmi am nekkini (2) 

Acewwiq wis 03: 

Ṭeẓḍam n qaṭifa a lala lala (2) 

A yemma zher-iw yefna a lala lala (2) 

Ulac laman deg yirgazen a lala lala (2) 

Ttneqlaben am cetwa a lala lala (2) 

 

A ṭeẓḍam-iw n nnilu a lala lala (2) 

A yemma leɛqel-iw yettru a lala lala (2) 

Ulac laman deg yirgazen a lala lala (2) 

Ttneqlaben am unebdu  a lala lala (2) 

 

A ṭeẓḍam-iw ufilali a lala lala(2) 

A yemma leɛqel-iw yerwi a lala lala(2) 

Ulac laman deg yirgazen a lala lala (2) 

Ttneqlaben am lyali a lala lala(2) 

 

Ṭeẓḍam-iw uɛeqquc a lala lala (2) 

A yemma zher-iw ixuṣ a lala lala (2) 

Ulac laman deg yirgazen a lala lala(2) 

Ttneqlben am ukertuc a lala lala (2) 

Acewwiq wis: 04 

Ččiɣ i tečča taɣaṭ 

Ɛaceɣ tamɛict s leɛyaṭ 

Deg uxxam-is ictaq aɣrum 

Deg Fransa iɛel tagravaṭ 

 

Ččiɣ i tečča texsi 

Ɛaceɣ tamɛict n diri 

Deg uxxam-is ictaq aɣrum 

Deg Fransa yesɛa apisri 

 

Ččiɣ i tečča tḥulit 

Ɛaceɣ tamɛict n tḥudit 

Deg uxxam-is ictaq aɣrum 

Deg Fransa yuɣ tarumit 

 

Ččiɣ i tečča tninna 

Ɛaceɣ tamɛict n lmeḥna 

Deg uxxam-is yectaq aɣrum 

Deg Fransa yerna-d takna 

 

Ččiɣ igečča ujeḥmum 

Ɛaceɣ tamɛict s lehmum 

Deg uxxam-is ictaq aɣrum 

Deg Fransa yesɛa akamyun 

 

Ččiɣ i gečča ugṭiṭ 

Ɛaceɣ tamɛict s leɣṭiṭ 

Deg uxxam-is ictaq aɣrum 

Deg Fransa yerna-d tajeḍiṭ 

Acewwiq wis 05: 

Asmi lliɣ meẓẓiyeɣ 

Bɣiɣ ad ɛelleɣ a ṭaksi (2) 

Ttcuḥḥuɣ ɣef  tɛebbuḍt- iw 

A yemma ctaqeɣ aṭebsi (2) 

Tura mi teɣli seḥḥa-w  

Ttattan medden fell-i (2) 

 

Asmi lliɣ meẓẓiyeɣ 

Bɣiɣ ad ɛelleɣ ddala (2) 

Ttcuḥḥuɣ ɣef tɛebbuḍt-iw  

A yemma ctaqeɣ lehna (2) 

Tura mi teɣli seḥḥa-w  

Argaz-iw yerna-d takna (2) 

 

Asmi lliɣ meẓẓiyeɣ  

Bɣiɣ ad ɛelleɣ akamyun (2) 

Ttcuḥḥuɣ  ɣef tɛebbuḍt-iw  

A yemma ctaqeɣ aɣrum (2) 

Tura mi teɣli seḥḥa-w 

Ttattan fell-i  leɛmum (2) 

 

Asmi lliɣ  meẓẓiyeɣ   

Bɣiɣ ad ɛelleɣ asalu (2) 

Ttcuḥḥuɣ  ɣef tɛebbuḍt-iw 

A yemma leɛqel-iw yettru (2) 

Tura mi teɣli seḥḥa-w  

Argaz-iw yebɣa ad iyi-bru (2) 

Acewwiq wis: 06 

Ur yennuɣ ur yettlaɛi  

Rebbi yeɛlem yettwali  

Yeǧǧa-iyi yeǧǧa arraw-is  

Yettbeɛ zzin n lɛali  

Nekk d urgaz-iw nennuɣ  

Ur nettemlaɛ ara ṣbeḥ 

Netta weḥdes nekk weḥdi 

Amzun yuɣ-itt s useffaḥ 

A yemma nekk d taɛeggunt nekk d taɛeggunt 

Aziɣ ad yernu ṣeḥ 

Ur yennuɣ ur yettlaɛi 

 

Nekk d urgaz-iw nennuɣ  

Ur nettemlaɛ ara leɛca 

Netta weḥdes nekk weḥdi  

Amzun yuɣ-itt deg lgirra  

A yemma nekk d taɛeggunt nekk d taɛeggunt  

Aziɣ ad yernu takna 

 

Ur yennuɣ ur yettlaɛi 

Nekk d urgaz-iw nennuɣ 

Ur nettemlaɛ ara deg yiḍ 

Netta weḥdes nekk weḥdi 

Amzun yuɣ-itt s ubeckiṭ 

A yemma nekk d taɛeggunt nekk d taɛeggunt  

Aziɣ ad yernu m-lekmam 

 

Ur yennuɣ ur yettlaɛi 

Nekk d urgaz-iw nennuɣ 

Ur nettemlaɛ ara i tziri 

Netta weḥdes nekk waḥdi 

Amzun yuɣ-itt s ujenwi 

A yemma nekk d taɛeggunt nekk d taɛeggunt 

Aziɣ yezweǧ fell-i 

Acewwiq wis: 07 

Walaɣ udem-iw deg lemri 

Win i d-iyi-ẓran ad yewhem deg-i 

Ma d zher ur sɛiɣ ara  

Argaz-iw ikreh-iyi 

 

Walaɣ udem-iw deg lemri 

Lecfar-iw rran tili 

Ma d zher ur sɛiɣ ara  

Argaz-iw yezweǧ felli 

 

Aṭar-iw yeččur d ččučču 

Serwaɣ-as lkawičču 

Ma d zher ur sɛiɣ ara  

Argaz-iw yebɣa ad iyi-bru 

Acewwiq wis:08 

Sliɣ-as i luru yuli 

Amɣar yeččur-d afili 

Yettgalla deg temɣart-is  

Ad yernu tin n lɛali 

 

Sliɣ-as i luru yerna 

Amɣar yeččur-d lkaba 

Yettgalla deg temɣart-is  

Ad yernu fell-as takna 

 

Luru iɛedda i rbeɛṭac 

Tamɣart yebda-tt urɛiɛac 

Yettgalla deg-s umɣar-is 

Ad t-id-yawi m tmenṭac 

 

Luru ay-aɛdaw-iw  

Iyi-bṭan ɣef warraw-iw 

Ur ččiɣ ur rbiḥeɣ  

Ur zewreɣ i laxert-iw 

 

Luru a bu tkumsin 

Iyi-bṭan ɣef teslatin 

Ur ččiɣ ur rbiḥeɣ  

Ur fkiɣ i teqcicin 

 

Luru mmi-s n leḥram 

A win iyi-bṭan axxam 

Ur ččiɣ ur rbiḥeɣ  

Ur zewreɣ i wass n ṭlam 

Acewwiq wi: 09 

Asmi i lliɣ meẓẓiyeɣ  ala la la  

Xeddemeɣ lecɣal s wannuz ala la la  

Tura mi i d-wwiɣ tislit ala la la  

Awren yečča-iyi-t wakuz ala la la 

  

Asmi i lliɣ meẓẓiyeɣ ala la la  

Ttagmeɣ-d aman deg tala ala la la  

Tura mi i d-wwiɣ tislit ala la la  

Tesseɣ aman n sitirna ala la la  

 

Asmi i lliɣ meẓẓiyeɣ ala la la  

Fettleɣ i lxalat seksu ala la la  

Tura mi i d-wwiɣ tislit ala la la  

Ttaɣeɣt-id s lkilu ala la la  

 

Asmi i lliɣ meẓẓiyeɣ ala la la  

Fettleɣ i lxalat abazin ala la la  

Tura mi i d-wwiɣ tislit ala la la  

Ttaɣeɣt-id deg luzin ala la la  

Acewwiq wis:10 

Tislit lqedd n ulibuṭ ala la la  

Tameqrant n u3ebbuṭ ala la la  

Tettzuxxuṭ s wergaz-im ala la la  

Amzun trebḥeṭ-id deg lbuṭ ala la la  

 

Tislit lqedd n yini ala la la  

Tameqrant n yimi ala la la  

Seg wass mi id-teddiṭ d tislit ala la la  

Axxam atan yerwi ala la la 

  

Tislit-iw telsa liba ala la la  

Tiqejjarin n tgerfa ala la la  

Tilifun deg meẓẓuɣ-is ala la la  

Yeččernun yeqqar ahla ala la la  

 

Tislit-iw am ṭalu ala la la  

Tiɣimit-is deg balku ala la la  

Tilifun deg meẓẓuɣ-is ala la la  

 yeččernun  yeqqar allu ala la la  

Acewwiq wis: 11 

Awi-d afus-im afus ayeffus  (2) 

Fkiɣ-am mmi berka-iyi a ssus  (2) 

 

Awi-d afus-im afus azelmaṭ  (2) 

Fkiɣ-am mmi berka-iyi m-le3yaṭ  (2) 

 

Awi-d afus-im afus n sa3a (2) 

Fkiɣ-am mmi fkiyi lehna  (2) 

 

Awi-d afus-im am-3elleɣ ameqyas (2) 

Fkiɣ-am mmi rebbi d aɛessas (2) 

 

Awi-d afus-im am-3elleɣ abrasli (2) 

Fkiɣ-am mmi wekkleɣ-am Rebbi  (2) 

 

Awi-d afus-im bu rebɛa txutam  (2) 

Fkiɣ-am mmi rniɣ-am axxam  (2) 

Acewwiq wis 12: 

Arwaḥ a tislit ɛelleɣ-am tixutam 

Efkiɣ-am mmi rniɣ-am axxam 

Ma texdeɛṭ-iyi as-yeqqel i yemma-m 

 

Arwaḥ a tislit ɛelleɣ-am ameqyas 

Efkiɣ-am mmi rniɣ-am lsas 

Ma texdeɛṭ-iyi rebbi d aɛessas 

 

Arwaḥ a tislit ɛelleɣ-am abrasli 

Efkiɣ-am axxam rniɣ-am mmi 

Ma texdeɛṭ-iyi wekkleɣ-am rebbi 

 

Arwaḥ a tislit ɛelleɣ-am agurmaṭ 

Efkiɣ-am mmi rniɣ-am taxriṭ 

Ma texdeɛṭ-iyi ddnub-iw tewwiṭ 

Acewwiq wis 13: 

Tamɣart teqqim ɣef uhiḍur a lala lala  

Tettraju deg lfaṭur a lala lala  

Mi is-it-ttewwi taslit-is a lala lala  

D aɣrum yerna yeqqur a lala lala  

 

Tamɣart teqqim deg umnar a lala lala  

A tettraju deg leqahwa a lala lala  

Mi is-itt-ttewwi taslit-is a lala ala  

Tewwi-as-d lqahwa yerna d telwa a lala lala  

 

Tamɣart teqqim deg ukursi a lala lala  

A tettraju deg mensi a lala lala  

Mi is-it-ttewwi taslit-is a lala lala  

D seksu yerna yefsi a lala lala 

Acewwiq wis: 14 

A win yufan tamɣart d iferr n claḍa  

Ad t-yawi llexla ad t-yečč uɣerda (2) 

 

A win yufan tamɣart d aԑeqqa uzemmur  

Ad t-yawi llexla ad t-yečč uẓerẓur (2) 

 

A win yufan tamɣart d aṭebsi lmeqruṭ 

Ad d-yekker ṣbaḥ ad t-yečč i lakruṭ (2) 

 

A win yufan tamɣart d aṭebsi n seksu  

Ad d-yekker ṣbaḥ ad tt-yefk i mṭuṭu (2) 

Acewwiq wis 15: 

Teԑarṭ-iyi temɣart-iw ɣer lfaṭṭur a lala lala  

D acu itԑel i lfaṭṭur  a lala lala  

D tiqejjarin n umeqqarqur a lala lala 

 

Teԑarṭ-iyi temɣart-iw ɣer l lqahwa a lala lala 

D acu itԑel i lqahwa a lala lala 

D tiqejjarin n uɣerda a lala lala 

 

Tԑerṭ-iyi temɣart-iw ɣer imensi  a lala lala  

D acu itԑel i yimensi a lala lala 

D tiqejjarin n yinisi a lala lala  

Acewwiq wis 16: 

Tamɣart-iw ɛelleɣ-as lutu 

Sawḍeɣ-as lmakla ɣer wusu 

Uggadeɣ ad tt-tawitt  lmut ad d-ifak fell-i luru  

Tamɣart-iw ɛelleɣ-as leqrar 

Ttawiɣt ula ɣer lebḥar 

Uggadeɣ ad tt-tawitt lmut ad sweɣ lemrar 

Tamɣart-iw xedmeɣ-as lebɣi 

S wul-iw yeɛlem Rebbi 

Uggadeɣ ad tt-tawitt lmut ur fukeɣ lebni 

 

Tamɣart-iw  takkeɣas afurmaǧ 

Ttɛeddaleɣ-as-d lkuraǧ 

Uggadeɣ ad tt-tawitt lmut ur ɛelleɣ ara lkarlaǧ 

 

Tamɣart-iw takkeɣ-as lbanan 

I wakken ad tkemmel ussan 

Uggadeɣ ad tt-tawitt lmut ad faken fell-i imelyan 

Acewwiq wis 17: 

A la la la ṭbib yezga-d deg lǧemɛa  

A la la la yettak-d dwa n lxelɛa  

A la la la ma d tislit ad teṣwani 

A la la la ma d tamɣart tenna-d ala  

 

A la la la ṭbib yezga-d deg leqṣer  

A la la la yettak-d dwa n skur 

A la la la ma d tislit ad teṣwani 

A la la la ma d tamɣart ɣas ad teṣber 

 

A la la la ṭbib yezga-d deg lmayen 

A la la la yettak-d dwa n lemḥayen 

A la la la ma d tislit ad teṣwani 

A la la la ma tamɣart meqqurt dayen 

Acewwiq wis 18 : 

A yemma ṭaɛfeɣ ṭaɛfeɣ a lala lala 

Ṭaɛfeɣ cbiɣ amesmar  a lala lala 

Iqqel-d  gma deg fransa a lala lala 

I d-iɛebba deg  ucekkar a lala lala 

Inayi-d ruḥ ma ad truḥeṭ a lala lala 

Wayi d lḥaq n wumɣar a lala lala 

  

A yemma ṭaɛfeɣ ṭaɛfeɣ a lala lala 

Ṭaɛfeɣ cbiɣ inisi a lala lala 

Iqqel-d gma deg fransa a lala lala 

Id-iɛebba deg  fili a lala lala 

Inna-iyi-d ruḥ ma ad truḥeṭ a lala lala 

Wayi d lḥeqq n yelli  a lala lala 

 

A yemma ṭaɛfeɣ ṭaɛfeɣ a lala lala 

Ṭaɛfeɣ cbiɣ tasekkurt a lala lala 

Iqel-d gma deg  fransa a lala lala 

Id-iɛebba deg twaturt a lala lala 

Inna-iyi-d ruḥ ma ad  truḥet  a lala lala 

Wayi d lḥeq n tmeṭṭut a lala lala 

Acewwiq wis 19: 

A yemma ẓẓiɣ taxuxet 

Deg uzniq gar teqcicin 

Yuli-tt gma ixerref-itt 

Tiziri yettbeɛ wayyur 

D lemḥiba-k a gma iyi-sṭeɛfen 

Iyi-qqlen d lehlak n wul 

 

A yemma ẓẓiɣ taxuxet 

Deg uzniq gar yergazen 

Yuli-tt gma ixerref-itt 

Tiziri ttebɛen yitran 

D lemḥiba-k a gma iyi-sṭeɛfen 

Teqqel-iyi d yir lehlak 

 

A yemma ẓẓiɣ taxuxet 

Deg uzniq gar lxalat 

Yuli-tt gma ixerref-itt 

Tiziri tettbeɛ tafat 

D lmḥiba-k a gma iyi-sṭeɛfen 

Teqqel-iyi d yir lehlak 

Ay ayyur nnig n wuxxam (2) 

A win yettbeɛ dduxxan (2) 

D lemḥiba-k a gma ɛzizen 

Teqqel-iyi d nuddam (2) 

Ay ayyur nnig tala (2) 

A win yettbeɛ usigna (2) 

D lemḥiba-k a gma ɛzizen 

Teqqel-iyi d tawla (2) 

 

Ay ayyur nnig n ssur (2) 

A win yettbeɛ nnur (2) 

D lemḥiba-k a gma ɛzizen 

Teqqel-iyi d lehlak n wul (2) 

Acewwiq wis 20: 

A yemma amek ara as-xedmeɣ i tmeṭṭut n gma ameqqran  

Mi s-kkiɣ seg yimi n tewwurt i bren-itt-id uberkan  

Uɣal-d ay aḍar-iw a lalaaa  

Ma d yemma a ttan ddaw wakal a zher-iw  

 

A yemma amek ara as-xedmeɣ i tmeṭṭut n gma alemmas  

Mi s-kkiɣ seg yimi n tewwurt ibren-itt-id lweswas  

Uɣal-d ay aḍar-iw a lalaaa 

Ma d yemma yewwi-tt wass-is a zher-iw  

 

A yemma amek ara as-xedmeɣ i tmeṭṭut n gma amecṭuḥ 

Mi s-kkiɣ seg yimi n tewwurt ifuk-as dayen rruḥ 

Uɣal-d ay aḍar-iw a lalaaa 

Ma d yemma dayen truḥ a zher-iw 

 

A yemma amek ara as-xedmeɣ i tmeṭṭut n gma wis sin  

Mi s-kkiɣ seg yimi n tewwurt teddem snat n tkemmsin  

Uɣal-d ay aḍar-iw a lalaaa 

Ma d yemma attan ddaw tmedlin a zher-iw 

Acewwiq wis 21: 

Tceyyeɛ-d yemma ɣer ɣuri a la la (2)  

Tenna-iyi ad nesres tikli a la la  

Ma qqimeɣ ur ruḥeɣ ara a la la  

Axi kra ur yelli a la la  

D lmut aɣ-yixedɛen a la la   

Teǧǧa-aɣ mebla lwali a la la (2)  

 

Tceyyeɛ-d yemma ɣer ɣuri a la la  

Tenna-iyi arwaḥ ad neqqim a la la  

Ma qqimeɣ ur ruḥeɣ ara a la la  

A yelli kra ur yebnin a la la  

D lmut aɣ-yixedɛen a la la  

Teǧǧa-aɣ mebla lwaldin a la la (2) 

 

Tceyyeɛ-d yemma ɣer ɣuri a la la  

Tenna-iyi aqlin ɣer tewwurt a la la  

Ma qqimeɣ ur ruḥeɣ ara a la la 

A yelli rẓag lqut a la la  

D lmut aɣ-yixedɛen a la la  

Nndama d taneggarut a la la (2) 

 

Tceyyeɛ-d yemma ɣer ɣuri a la la  

Tenna-k ass-a d lǧemɛa a la la 

Ma qqimeɣ ur ruḥeɣ  ara a la la  

Ahat d kra i tebɣa a la la  

D lmut aɣ-yixedɛen a la la  

Yemma ulac-itt deg lḥara a la la (2) 

 

Tceyyeɛ-d yemma ɣer ɣuri a la la  

Tenna-iyi aqlin deg balku a la la  

Ma qqimeɣ ur ruḥeɣ ara a la la  

A yelli rwiɣ asejbu a la la  

D lmut aɣ-yixedɛen a la la 

D nettat aɣ-yeǧǧan nettru a la la (2) 

Acewwiq wis 22: 

A yemma yesbeɣ wul-iw yesbeɣ lejnaḥ n tninna  

Bɣiɣ ad ruḥeɣ ɣer imawlan ma d yemma ulac-itt dinna  

A yemma yesbeɣ wul-iw yesbeɣ s lejnaḥ n tgerfa 

Bɣiɣ ad ruḥeɣ ɣer imawlan ma d yemma ulac-itt ɣer deffa 

 

A yemma yesbeɣ wul-iw yesbeɣ s lejnaḥ n tsekkurt  

Bɣiɣ ad ruḥeɣ ɣer imawlan ma d yemma ur d-tettafeɣ ara ɣer tewwurt 

 

A yemma yesbeɣ wul-iw yesbeɣ s waman n tẓurin 

Bɣiɣ ad ruḥeɣ ɣer imawlan beṣeḥ yuɛer lweḥc n lwaldin 

 

A yemma yesbeɣ wul-iw yesbeɣ s lejnaḥ n ufurmas 

A yisetma timeɛzuzin tuɛer tin ur nesɛi yemma-s 

 

A yemma yesbeɣ wul-iw yesbeɣ s waman n teffaḥ 

Bɣiɣ ad ruḥeɣ ɣer imawlan ma d ayetma ulac ṣṣeḥ 

Acewwiq wis 23:  

A tamaԑzuzt yemma 

D kemmini d lmeftaḥ 

Tesɛa chur deg uԑebbuṭ-im 

Kul aẓar deg-s nmerreḥ 

A win yettruẓen ijebber 

Welleh-itt-id ad iyi-tsemmeḥ 

 

A taḥninett-iw a yemma 

Sameḥ-iyi ma yella ɣelṭeɣ 

Tesɛa chur deg ԑebbuṭ-im 

Wis ɛecra deg-s i d-luleɣ 

Dacu i yebɣiɣ i yemma 

D lxir-im ad am-t-erreɣ 

 

A taḥninett-iw a yemma 

I terwiṭ d lmiziriya 

Asmi i nella meẓẓiyit 

Teṣbert terra tmara 

Lxir n medden akk rriɣt 

Aglam ur s-zmireɣ ara 

 

A tamaԑzuzt a yemma 

D kemmi-nni d lmeftaḥ 

Tesɛa chur deg uԑebbuṭ-im 

Kul aẓar deg-s nmerreḥ 

A win yettruẓen ijebber 

Welleh-itt-id ad iyi-tsemmeḥ 

 

Bɣiɣ ad akem-erreɣ lxir-im 

A yemma ur zmireɣ ara 

Fell-aɣ i teddiḍ ḥafi 

Ternit ԑeryan di cetwa 

Akken bɣuɣ uzleɣ fell-am 

Leԑtab-im ur am-terriɣ 

 

A taḥninet-iw a yemma 

I yeǧǧiɣ deg uxxam txaq 

Yezga lebḥar gar-nneɣ 

Acḥal yesԑeb lfiraq 

Ur tesԑi ḥed ad as-teḥku 

Tassa-s ɣef tarwa tceqqeq 

 

A tamaԑzuzt a yemma 

D kemmini d lmeftaḥ 

Tesɛa chur deg uԑebbuḍ-im 

Kul aẓar deg-s nmerreḥ 

A win yettruẓen ijebber 

Welleh-itt-id ayi-tsemmeḥ 

Acewwiq wis 24: 

Attaya lmut attaya 

Attan tewweḍ-d ɣer tfednin 

Imi d lmut i d-yusan 

Bqa ԑla xir a lmumnin 



Ammud n yicewwiqen  

 

 
57 

Attaya lmut attaya 

Iḍarren-iw am idulal 

Imi d lmut i d-yusan 

Bqa ԑla xir a ljiran 

 

Attaya lmut attaya 

Iḍarren-iw am isiqan 

Imi d lmut i d-yusan 

Bqa ԑla xir ay axxam 

 

Attaya lmut attaya 

Attan tewweḍ-d ɣer idmaren 

Imi d lmut i d-yusan 

Bqaw ԑla xir ay imawlan 

Acewwiq wis 25:  

Iruḥ weԑziz am rruḥ 

Ggan-t deg lluḥ   

Abrid-is ɣer uẓekka 

Lmut-is teǧǧa-d leǧruḥ 

Meqqer neɣ bezṭṭuḥ 

Kul yiwen ansi is-d-yekka 

 

Lmektub-aya ur aɣ-icuḥ 

Ysserwa-yaɣ leqruḥ 

Annaɣ a Rebbi amak akka  

Acewwiq wis 26: 

Lxalat tesla lumma 

Berkamt lexyaṭa n lfina 

Ma d dunnit d ayla-nwent laxert azrem d llifɛa 

  

Lxalat slan lǧiran 

Berkamt lebsa ɛeryan 

Ma d dunnit d ayla-nwent laxert azrem aberkan 

Lxalat slan leɛruc 

Berkamt lexyaṭa n uɛeqquc 

Ma d dunnit d ayla-nwent laxert azrem aberquc 

Acewwiq wis 27: 

Kemmini a Ṣṣeḥa taԑzizt, A tin iԑuz uxellaq 

Ma d win ikem-yesԑan s yissem iɣerreb icrreq 

Ma d win ur kem-nesԑi sfina-s meskin teɣreq 

 

Yettɣiḍ win ur nesԑi ṣṣeḥa dima d amejruḥ wul-is 

Wehmen ula d ṭṭebba acḥal yesԑeb lehlak-is 

Yehder fell-as win iṣḥan iqqar-as d lefԑayel-is 

 

Yettɣiḍ win ur nesԑi ṣṣeḥa meskin aksum-is idub 

Addunit a taɣeddart tesuffeɣṭ deg-s leԑyub 

Ya Rebbi tferjeṭ fell-as akken tferjeṭ ɣef sidna Yub 

 

Yettɣiḍ win ur nesԑi ṣṣeḥa meskin aylum iman-is 

Am yiḍ am wass di leԑtab sṭer itett di lbedn-is 

A Necallah kra win iԑettben di denya yemḥa dnub-is 

Acewwiq wis 28: 

Teɣaḍ-iyi taǧǧalt meskint 

Imara ad teffeɣɣer berra 

Lɣaci ad teṭṭafaren anida i terra 

Ԑuhdeɣ idammen n baba-ik 

Alama rniɣ s aẓekka 

Nniɣ-as a win iruḥen 

Ad yaf baba-s deg uxxam-is 

Ad yeḥḍer i lfatiḥa 

Asemi ara akken yezzweǧ mmi-s 

Lfatiḥa yḥḍer-itt ԑemm-is 

Yettru almi yrjreḥ yiẓri-is 

Texil-k a ԑemmi ԑezzizen fek-iyi axxam n baba 

Ad yeḥṭer wass lԑid ad tesfuḥeɣ d rriḥa 

A wulettma yecreԑ nnebi amur-im d wis rebԑa 

Acewwiq wis 29: 

Zeyyar lwali ya ccix (3) 

A Rebbi dawi ḥali 

Axxam n  Rebbi yecbeḥ(2) 

Din i ceɛlen lemsabeḥ (2) 

Win yebɣan ljennet ad t-yekcem 

Yeɛbed taẓallit n sbeḥ(2) 

 

Zeyyar lwali ya ccix (3) 

A Rebbi dawi ḥali 

Axxam n Rebbi yeččur(2) 

Din i yemṭel raṣul (2) 

Win yebɣan ljennet ad t- yekcem 

Yeɛbed taẓallit n lɛaser (2) 

 

Zeyyar lwali ya ccix (3) 

A Rebbi dawi ḥali 

Axxam n Rebbi yelha (2) 

Din i meqbulet dduɛa (2) 

Win yebɣan ljennet ad t-yekcem 

Ad iẓẓal lǧamuɛa (2) 

 

Zeyyar lwali ya ccix (3) 

A Rebbi dawi ḥali 

Axxam n Rebbi m-leqwas (2) 

Win iẓuren akk lejnas (2) 

Win yebyan ljennet ad t-yekcem 

Ad iṭuɛ baba-s d yemma-s(2) 

Acewwiq wis 30: 

Ttṣelliɣ fell-ak a nnbi 

Lɛedd n iferr n teffaḥ 

Ljennet tebna tuli  

S tbuqalin tseṭṭeḥ  

Ljennet tebna tuli   

I useɛdi win iẓullen ṣbeḥ 

 

Ttṣelliɣ fell-ak a nnbi 

 Lɛedd n iferr n zzaɛter 

Ljennet tebna tuli 

S tbuqalin tɛeǧǧer  

Ljennet tebna tuli  

I useɛdi win iẓullen lefjer 

 

Ttṣelliɣ fell-ak a nnbi  

Lɛedd n iferr n lbakur  

Ljennet tebna tuli 

S tbuqalin d lesḍur 

Ljennet tebna tuli  

I useɛdi kra win iẓullen ṭṭhur 

 

Ttṣelliɣ fell-ak a nnbi  

Lɛedd n iferr n zaɛter  

Ljennet tebna tuli  

S tbuqalin tɛeǧǧer 

Ljennet tebna tuli 

I useɛdi kra win iẓullen lɛaṣer 

 

Ttṣelliɣ fell-ak a nnbi  

Lɛedd n iferr n lɛamber  

Ljennet tebna tuli  

S tbuqalin teɣreb  

Ljennet tebna tuli  

I useɛdi kra win iẓullen lemɣerb 

 

Ttṣelliɣ fell-ak a nnbi  

Lɛedd n iferr n ččina 

Ljennet tebna tuli  

S tbuqalin tɛella 

Ljennet tebna tuli i useɛdi iẓullen lɛica 

 

Ttṣelliɣ fell-ak a nnbi 

Lɛedd n iferr n inijel 

Ljennet tebna tuli  

S tbuqalin tɛeǧǧer  

Ljennet tebna tuli i kra useɛdi 

I seddeqen i yigujilen 

 

Ttṣelliɣ fell-ak a nnbi 

Lɛedd n iferr n remman  

Ljennet tebna tuli  

S tbuqalin n dyaman  

Ljennet tebna tuli 

I kra win i ẓummen remṭan 

 

Ttṣelliɣ fell-ak a nnbi  

Lɛedd n iferr n ufurmas 

Ljennet tebna tuli  

S tbuqalin d leqwas 

Ljennet tebna tuli 

 I useɛdi i win i ṭṭuɛen yemma-s 

 

Ttṣelliɣ fell-ak a nnbi  

Lɛedd n iferr n lbanan  

Ljennet tebna tuli  

S tbuqalin n dyaman  

Ljennet tebna tuli  

I win iṭṭuɛen imawlan  

 

Ttṣelliɣ fell-ak a nnbi  

Lɛedd n iferr n tẓurin  

Ljennet tebna tuli 

S tbuqalin tiɛellaqin  

Ljennet tebna tuli 

I kra useɛdi win iṭṭuɛen tiqcicin 

Acewwiq wis 31: 

Ad ṣelliɣ fell-ak a Nnbi iṭ-ayi d lḥed (2)  

Cwahed n tamemt tawraɣt yezṭan ɣef waḥed (2) 

Ṣelli-iyi-d ɣef Muḥammed sidna Muḥand (2) 

 

Ad ṣelliɣ fell-ak a Nnbi iṭ-a d letnayen (2) 

Cwahed n tamemt tawraɣt yezṭan ɣef berdayen (2)  

Ṣelli-iyi-d ɣef Muḥamed sidna Jebrayel (2) 

 

Ad ṣelliɣ fell-ak a Nnbi iṭ-a d tlata (2) 

Cwahed n tamemt tawraɣt yezṭan ɣef  tlata (2)  

Ṣelli-iyi-d ɣef Muḥamed sidna Lmuṣṭafa (2) 

 

Ad ṣelliɣ fell-ak a Nnbi iṭ-a d larebɛa (2) 

Cwahed n tamemt tawraɣt yezṭan ɣef rebɛa (2)  

Ṣelli-iyi-d ɣef Muḥamed sidna Yusef (2) 

 

Ad ṣelliɣ fell-ak a Nnbi iṭ-a d lexmis (2) 

Cwahed n tamemt tawraɣt yezṭan ɣef xemsa (2) 

Ṣelli-iyi-d ɣef Muḥamed netta d leḥbab-is (2) 

 

Ad ṣelliɣ fell-ak a Nnbi iṭ-a d lǧemɛa (2) 

Cwahed n tamemt tawraɣt yezṭan mxalfa (2) 

Ṣelli-iyi-d ɣef Muḥamed Nnabi Lmuṣṭafa (2) 

 

Ad ṣelliɣ fell-ak a Nnbi iṭ-a d sebt (2) 

Cwahed n tamemt tawraɣt yezṭan tneṣṣef (2) 

Ṣelli-iyi-d ɣef Muḥamed netta d yimdukkal-is (2) 

Acewwiq wis 32: 

A yarraw-iw ɛzizen 

Wid-ak i rebbaɣ s leḥlawat 

Ttɣileɣ ad d-imɣuren 

Nek ad as-nɛelleɣ ṭṭumabilat 

Tura mi meqqer-it zewǧen  

Ǧǧan-iyi ddan d lxalat 

 

A yarraw-iw ɛzizen  

Wid-ak i rebbaɣ s lgaṭu 

Ttɣileɣ ad d-imɣuren  

Nek ad as-nɛelleɣ afargu 

Tura mi meqqer-it zewǧen  

Nnan-iyi-d ekker ad nebṭu 

 

A yarraw-iw ɛzizen  

Wid-ak i rebbaɣ s lgufriṭ 

Ttɣileɣ ad d-imɣuren  

Nek ad ay-d-fken lanṭriṭ 

Tura mi meqqer-it zewǧen  

Nnan-iyi cahriya wallah ur d-at-teẓer-iṭ 

 

A yarraw-iw ɛzizen  

Wid-ak i rebbaɣ s lkapris 

Ttɣileɣ ad d-imɣuren  

Nek ad as-nɛelleɣ lkumirs 

Tura mi meqqer-it zewǧen  

Kul wa yezga-d weḥd-s 

 

A yarraw-iw ɛzizen  

Wid-ak rebbaɣ s ufurmas 

Ttɣileɣ ad d-imɣuren  

Ad ččeɣ deg lmanfaɛa-as 

Tura  mi meqqer-it zewǧen  

Yeǧǧa-iyi yedda d lala-as 

 

A yarraw-iw ɛzizen 

Wid-ak rebbaɣ s ujedluḥ 

Ttɣileɣ ad d-imɣuren  

Ad ay-erren lxir ad ay-huzen deg dduḥ 

Tura mi meqqer-it 

 Zewǧen ǧǧan ul-iw d amejruḥ 

Acewwiq wis 33: 

Kkremt a tizziyiwin-iw ad nruḥ ɣer tala ad d-nagem 

Ad d- neččar tisebbalin s waman isemmaḍen 

A baba iferr ibawen(3) 

Win i k-yennan ṭṭef idrimen (3) 

A baba nek meẓẓiyeɣ ur zmireɣ ara i medden (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

baba ifer n tjelbant (3) 

Win i k-yennan ṭṭef deg teɛmamt(3) 

A baba nek meẓẓiyeɣ ur zmireɣ ara i texxamt (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

A baba ifer n ččina (3) 

A baba ul-iw yeɛya(3) 

A baba nek mezziyeɣ ur zmireɣ ara i lmeḥna (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman i semmaḍen 

A baba ifer n lbakur (3) 

Win i k-yennan ul-iw yeččur(3) 

A baba nek meẓẓiyeɣ lɛeql-iw mazal yettimɣur (3) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

A baba ifer n teffaḥ (3) 

Win i k-yennan ul-iw yejreḥ (3) 

A baba nekk meẓẓiyeɣ ul-iw mazal yennecraḥ (2) 

Acewwiq wis 34:  

A gṭiṭ ibedd  ɣef upuṭu 

A yemma ẓher-iw yettru 

Zik-nni zwaǧ s imawlan 

Uma d tura-ayi s lpisṭu 

Ma tebɣiṭ ad nemlaqa 

Γer-iyi-d s tilifu 

 

A gṭiṭ ibedd ɣef ddala 

A yemma ẓher-iw yerna 

Zik-nni zwaǧ s imawlan 

Uma tura s lkamira 

Ma tbɣiṭ ad nemlaqa  

Deg lari ddaw n lǧemɛa 

 

A gṭiṭ ibedd ɣef upiki 

A yemma ẓher-iw yerwi 

Zik-nni zwaǧ s imawlan 

Uma d tura-ayi s ubipi 

Ma tebɣiṭ ad nemlaqa 

Deg  lari nnig n lissi 

 

 

A gṭiṭ ibedd f upiki 

A yemma ẓher-iw yeɣli 

Zik-nni zewaǧ s imawlan 

Uma tura-ayi s tebratin 

Ma tebyiṭ ad nemlaqa 

Deg viraǧ n tbuɛemucin 

Acewwiq wis 35: 

Ayaqcic berka-k tikli d teqcict ur nelhi 

Ljib-ik ak-titezwi leɛqel-ik ak-titterwi 

 

A taqcict n lisi berka afliksi   

Zwaǧ d zwaǧ n leḥlal s lmaɛruf d yimensi 

 

A taqcict berka lheḍra deg tilifu a yesɛa difu 

Ula d baba-m ad ak-m-yenfu 

Acewwiq wis 36: 

A win i ruḥen ɣer Lǧemɛa (2) 

Ad d-yaf amdakkel-is dinna  

Гef teqcicin n tura (2) 

I zewǧen s neǧma  

 

A win i ruḥen ɣer Tizi (2)  

Ad yečč din sbagiṭi  

Гef teqcicin n tura (2) 

I zewǧen s ǧizi  

 

A win i ruḥen ɣer Bulimaṭ (2)  

Ad yečč lakrim d asemmaṭ 

Гef teqcicin n tura (2) 

I zewǧen s lantirnet  

 

A win i ruḥen ɣer Paris (2) 

Ad d-yaf i yebɣa wul-is  

Гef teqcicin n tura (2) 

I zewǧen s mubilis  

 Acewwiq wis 37: 

A yemma uffiɣ tagmert 

Yeqqen-it bab-is ɣer ucercur (2) 

Sareḥ-as ad truḥ ad taɣ win yellan d ajinyur (2) 

 

A yemma uffiɣ tagmert  

Yeqqen-it bab-is ɣer cejra (2) 

Sareḥ-as ad truḥ ad taɣ lfahem yeɣra  (2) 

 

A yemma uffiɣ tagmert 



Ammud n yicewwiqen  

 

 
67 

Yeqqen-it bab-is ɣer utertaq  (2) 

Sareḥ-as ad truḥ ad taɣ win yellan d azerqaq  (2) 

 

A yemma uffiɣ tagmert 

Yeqqen-it bab-is ɣer uciflur (2) 

Sareḥ-as ad truḥ ad taɣ win yellan d lmchur  (2) 

Acewwiq wis 38: 

Lkuliǧ a bu lkarlaǧ 

Anida i qqaren warrac 

I tecbeḥ teqcict yeɣran surtu ma terna zwaǧ 

 

Lkuliǧ a bu lyajur 

Anida i qqaren lwacul 

I tecbeḥ teqcict yeɣran surtu ma tuɣ ajenyur 

 

Tawwurt n lkuliǧ teldi 

Yiwen ur yezmir ad yali 

I tecbeḥ teqcict yeɣran surtu ma terna lpirmi 

 

Tawwurt n lkuliǧ tzemm 

Yiwen ur yezmir ad yezḍem 

I tecbeḥ teqcict yeɣran surtu ma terna txeddem 

Acewwiq wis 39: 

Ufiɣ taqcict deg tmeɣra telsa-d rubba n yerden 

Mi s-nniɣ wi k-milan tenna-iyi n yeɣbuliyen 

Ad sebbleɣ fell-as adrim ad ttawiɣ i mmi ɛzizen 

 

Ufiɣ taqcict deg tmeɣra telsa-d rubba n zruru 

Mi s-nniɣ wi k-milan tenna-iyi n zakku 

Ad sebbleɣ fell-as adrim ad ttawiɣ i mmi ɛzuzu 

 

Ufiɣ taqcict deg tmeɣra telsa-d rubba n uɛeqquc 

Mi s-nniɣ wi k-milan tenna-iyi n lemruj 

Ad sebbleɣ fell-as adrim ad ttawiɣ i mmi ameḥruc 

Ufiɣ taqcict deg tmeɣra telsa-d rubba n swari 

Mi s-nniɣ wi k-milan tenna-iyi n Wlad Ɛli 

Ad sebbleɣ fell-as adrim ad ttawiɣ i mmi lɛali 

 

Ufiɣ taqcict deg tmeɣra telsa-d aqefṭan  

Mi s-nniɣ wi k-milan tenna-iyi n It Brahem 

Ad sebbleɣ fell-as adrim ad ttawiɣ i mmi yeɣran 

 

Ufiɣ taqcict deg tmeɣra telsa-d rubba n ccac 

Mi s-nniɣ wi k-milan tenna-iyi n It Ɛeccac 

Ad sebbleɣ fell-as adrim ad ttawiɣ i mmi yeḥrec 

 

Ufiɣ taqcict deg tmeɣra telsa-d rubba n barbar 

Mi s-nniɣ wi k-milan tenna-iyi n It Wartilan 

Ad sebbleɣ fell-as adrim ad ttawiɣ i mmi yeɣran 

Acewwiq wis 40: 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s wama isemmaḍen  

Ruḥeɣ ad d-xeṭbeɣ i mmi (3) 

Urar bdiɣt deg taksi (3) 

Tceyyeɛ-iyi-d a misaj sdaq tenna-k d abrasli (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

Ruḥeɣ ad d-xeṭbeɣ i mmi (3) 

Urar bdiɣt deg kamyun (3) 

Tceyyeɛ-iyi-d a misaj sdaq tenna-k s umelyun (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

Ruḥeɣ ad d-xeṭbeɣ i mmi (3) 

Urar bdiɣt deg umnar (3) 

Tceyyeɛ-iyi-d a misaj sdaq tenna-k s umelyar (2) 

Kkremt a tizziyiwin-iw ad nruḥ ɣer tala ad d-nagem  

Ad d-neččar tisebbalin s waman isemmaḍen 

Ruḥeɣ ad d-xeṭbeɣ i mmi (3) 

Urar bdiɣt deg tebburt (3) 

Tceyyeɛ-iyi-d a misaj sdaq tenna-k d tabaturt (2) 

 

Kkremt a tizziyiwin-iw ad nruḥ ɣer tala ad d-nagem 

Ad d-neččar tisebbalin s waman isemmaḍen 

Ruḥeɣ ad d-xeṭbeɣ i mmi (3) 

Urar bdiɣt deg berra (3) 

Tceyyeɛ-iyi-d a misaj sdaq tenna-k d lḥara (2) 

Acewwiq wis 41: 

Abuqal-iw n ideqqi 

I iččuren d ayefki 

Ad cekkreɣ Ussama d netta i d-lɛali 

 

Abuqal-iw n neḥḥas 

I iččuren d abesbas 

Ad cekkreɣ Ussama d netta i d-lemxeyyer deg wayetma-s 

 

Lbaz i zedɣen luṭa 

Yezdeɣ-itt ur yetthenna 

Ad cekkreɣ Ussama neǧma w hlal s lvista 

 

Lbaz i zedɣen aẓru 

Yezdeɣ-itt ur itettru 

Ad cekkreɣ Ussama neǧma w hlal s ustilu 

 

Lbaz i zedɣen aɛric 

Yezdeɣ-itt ur yettɛeccic 

Ad cekkreɣ Ussama neǧma w hlal s ccan-is 

 

Lbaz i zedɣen lḥiṭ 

Yezdeɣ-it ur yettɛeyyiṭ 

Ad cekkreɣ  Ussama neǧma w hlal s ubeckiṭ 

Acewwiq wis 42:  

Lɛeslama s iqeffafen 

Uɣen-d abrid n ucercur 

Wwin-d tasedda m-lecɛur 

 

Lɛeslama s iqeffafen  

Uɣen-d abrid n ufella 

Lbaz yewwi-d taninna 

 

Lɛeslama s iqeffafen  

Aṭaksi yewweḍ-d ɣer wumnar 

Lbaz yewwi-d lxetyar 

 

Lɛeslama s iqeffafen 

Aṭaksi yewweḍ-d ɣer ṭṭaq 

Yuɣ-itt lbaz azerqaq. 

 

Acewwiq wis 43: 

Aṭar-iw yebɣa lḥenni (2) 

D Malika i d-lɛali (2) 

Efk-as afus i Ṣeddiq bu leɛyun iruḥ (2) 

 

Ataṛ-iw yebɣa lḥenni (2) 

D Raḍiya i d-lɛali (2) 

Efk-as afus i Rabiɛ bu leɛyun iruḥ (2) 

 

Ataṛ-iw yebɣa lḥenni (2) 

D Samiya i d-lɛali (2) 

Efk-as afus i Ḥakim bu leɛyun iruḥ (2) 

Acewwiq wis 44: 

Axxam-iw i d-alemmas i d-alemmas  

Lqarmud yerra fell-as yerra fell-as  

Ṣeddiq I d-aɣilas I d-aɣilas  

Malika terra fell-as terra fell-as 

 

Axxam-iw i d-alemmas i d-alemmas  

Lqarmud yerra fell-as yeraa fell-as  

Rabiɛ i d-aɣilas i d-aɣilas 

Raḍiya terra fell-as terra fell-as 

Acewwiq wis 45: 

Ataya Mohamed ilsa-d abidi  

A taya Silya tweneԑ timi  

Ad neṭleb deg Rebbi ah-nihenni  

  

Ataya Mohmed ilsa-d akustim  

Attaya Silya tḥuk agusim  

Ad neṭleb Rebbi ad ahen-ister  

 

Ataya Mohamed ilsa-d ttqqacer  

Attaya Silya tԑel cwafer  

Ad neṭleb Rebbi i sin ad ahen-ister  

 

Attaya Silya telsa-d Ruba  

Teqqim ɣef ukursi ad ah-tzer luma  

Muhamed s ukustim iɣleb lyuṭna 

 

Attaya Silya tԑelleq-d lwiz  

Teqqim ɣef ukursi yuhem lxelq-is  

Muhamed s ukustim yuhem deg yiman-is   

Acewwiq wis 46: 

Awi-d afus-im qqim-d ɣef ukursi 

A m-ɛelleɣ lḥenni i yuzen Nnbi 

 

Awi-d afus-im bu rebɛa txutam 

A m-ɛelleɣ lḥenni i leɛmara n uxxam 

 

Awi-d afus-im qqim-d ɣef ukursi 

Ad am-nɛell lḥenni i leɛmara n tigmi 

 

Awi-d afus-im qqim-d ɣef umeṭreḥ 

Ad am-nɛell lḥenni a yudem n ṣbeḥ 

 

A lḥenni i teddzen a ṭṭbel i remzen 

Ad at-neqqen i teslit yelli-s n yizem 

 

Lḥenni ḥnini i tuzneṭ a Nnbi  

Ad at-neqqen i leɛrusa i leɛmara n tigmi 

Acewwiq wis 47:  

Lɛeslama a Amel ala la la  

Ldi tawwurt n lḥara ala la la  

Ldi-tt ur taggad ara ala la la  

Nekkni nusa-d i merra ala la la  

 

Lɛeslama a Amel ala la la  

Ldi tawwurt n berra ala la la  

Ldi-tt ur taggad ara ala la la  

Ԑmum- im 3la berra ala la la  

 

Lɛeslama a Amel ala la la  

Ldi tawwurt n skali ala la la  

Ldi-tt ur taggad ara ala la la  

Xwal-im atnan dayi ala la la  

 

Lɛeslama a Amel ala la la  

Ldi tawwurt n dala ala la la 

Ldi-tt ur taggad ara ala la la  

Ljiran ferḥen merra ala la la 

 

Lɛeslama a Amel ala la la  

Ldi tawwurt n webraḥ ala la la  

Ldi-tt ur taggad ara ala la la  

Nekkni nusa-d ad nefreḥ ala la la  

 

Lɛeslama a Amel ala la la  

Ldi tawwurt n ugaraǧ ala la la  

Ldi-tt ur taggad ara ala la la  

Ayetma-m ak diferraǧ ala la la  

Acewwiq wis 48: 

A lalla wuxxam-ayi 

A timcebbaḥet n  leɛyun 

Atimcebbaḥet n leɛyun(2) 

Ma terniṭ-as akeryun 

Tameɣra-ayi n Nassim 

I d-tt-icebbḥen d leɛmum 

 

A lalla wexxam-ayi 

A timcebbeḥet n uɛenqiq 

A timcebbeḥet n uɛenqiq(2) 

Terna sensla tettreqriq 

Tameɣra-ayi n Nassim 

I d-tt-icebbḥen d gma-s acqiq 

 

A lalla wexxam-ayi 

A timcebbeḥt n wammas 

A timcebbeḥt n wammas(2) 

Ma terniṭ-as tibugas 

Tamɣra-ayi n Nassim 

I d-tt-icebbḥen d isetma-s 

 

A lalla wexxam-yi 

A timcebbeḥt iḍuḍan (2) 

Ma terniṭ-as tixutam 

Tameɣra-ayi n Nassim 

I d-tt-icebbḥen d imawlan 

A lalla wexxam-ayi 

A timcebbeḥt n ttfednin 

A timcebbeḥt n ttfednin(2) 

Ma terniṭ-as tiṣebbaṭin 

Tameɣra-ayi n Nassim 

I d-tt-icebbḥen d tiqcicin 

Acewwiq wis49: 

Rabiɛ rfed akursi a lala lala 

Гer ɣur-k  id-yusa lɣaci a lala lala 

Tayi d lferḥa n  yelli-k  a lala lala 

Sarbi lqahwa d  uyefki a lala lala 

  

Rabiɛ heyyi tabla a lala lala 

Гer ɣur-k nekkni i d-nusa a lala lala 

Tayi d lferḥa n yelli_k a lala lala 

Sarbi lqahwa d lḥelwa a lala lala 

 

D Raḍiya iɣ-d-yennan arwaḥ a lala lala 

S tqendurt n lemjuneḥ a lala lala 

Tayi d lferḥa yelli-k a lala lala 

Ad nɣenni alma d sbaḥ a lala lala 

 

D Raḍiyia iɣ-d-yennan iyya a lala lala 

S tqendurt n qaṭifa a lala lala 

Tayi d lferḥa yelli-k a lala lala 

Ad neɣenni alma neɛya a lala lala 

D Raḍiya iɣ-d-yennan aɛjel a lala lala 

S tqendurt n leqbayel a lala lala 

Tayi d lferḥa n yelli-k a lala lala 

Ad nɣenni alma d lefjer a lala lala 

Acewwiq wis 50: 

Yetteḥibi-iyi wurgaz-iw a la la la(2) 

Iyi-d-yewwin lmecmac a la la la 

Nniɣ-as efk-as i yemma-k a la la la 

Yenna-k d lḥeq n warrac a la la la 

  

Yetteḥibi-iyi wurgaz-iw a la la la(2) 

Iyi-d-yewwin lbanan a la la la 

Nniɣ-as efk-as i yemma-k a la la la 

Yenna-iyi-d ṭṭixer-as ad tgen a la la la 

 

Yetteḥibi-iyi wurgaz-iw a la la la(2) 

Iyi-d-yewwin teffaḥ a la la la 

Nniɣ-as efk-as i yemma-k a la la la 

Yenna-iyi-d ṭṭixer-as ar ṣbaḥ a la la la 

 

Yetteḥibi-iyi wurgaz-iw a la la la(2) 

Iyi-d-yewwin tifunarin a la la la 

Nniɣ-as efk-as i yemma-k a la la la 

Yenna-k ad ttcudd tiqdimin a la la la 

Acewwiq wis 51: 

Ilul wuqcic d aleqqaq 

It-id-yefkan d axellaq  

Yefreḥ wejgu alemmas 

Ferḥent lmalayka  

 

Ilul wuqcic d ilemẓi 

D lbaz im-rebbi 

Yefreḥ wejgu aṭerfi 

It-id-yefkan d rebbi 

Ilul wuqcic ɣer lkanun 

D lbaz bu leɛyun 

It-id-yefkan d mulana 

Ad yeɛmer axxam gar leɛmum 

Acewwiq wis 52: 

Zwir a ɛemm-is 

Gma-s n baba-s 

Smir akembuc 



Ammud n yicewwiqen  

 

 
76 

Ad yaẓay fell-as 

Slewlwemt a tilawin 

Mabruk ṭṭhara-s 

 

Zwir a xal-is  

Gma-s n yemma-s  

Smir akembuc 

Ad yaẓay fell-as 

Slewlwemt a lxalat  

Mabruk ṭṭhara-s



 

 

Agbur  

Aɣawas : ..................................................................................................................................... 2 

Isegzal d yizamulen i nesseqdec deg tezrawt ............................................................................. 3 

Tazwert tamatut .......................................................................................................................... 8 

Ahric amezwaru: Tasnarrayt d teẓri ........................................................................................... 8 

Ixef amezwaru: Tasnarrayt ....................................................................................................... 11 

Tazwert : ................................................................................................................................... 11 

I-1:Asissen n usentel ................................................................................................................ 11 

I-2:Timental n ufran n usentel .................................................................................................. 11 

I-3:Iswi n tezrawt ..................................................................................................................... 11 

I-4:Tamukrist ............................................................................................................................ 11 

I-5:Turdiwin ............................................................................................................................. 11 

I-6:Leqdicat yemmugen ɣef usentel-a ...................................................................................... 12 

I-7:Asissen n usagam ............................................................................................................... 13 

I-8: Asissen n temnaḍt .............................................................................................................. 13 

I-9: Asissen n temsulɣa ............................................................................................................ 13 

I-10:Uguren .............................................................................................................................. 14 

Tagrayt ..................................................................................................................................... 14 

Ixef wis sin: Tiẓri ..................................................................................................................... 11 

Tazwert ..................................................................................................................................... 16 

II-1:Tamedyezt timawit taqbaylit ............................................................................................. 16 

II-2:Tamedyezt yettwacnan ...................................................................................................... 16 

II-3: Tamedyezt timawit n tlawin ............................................................................................. 17 

II-4:Tiwsatin n tmedyezt .......................................................................................................... 17 

II-4-1-Azuzen ........................................................................................................................... 17 

II-4-2-Aserqes .......................................................................................................................... 17 

II-4-3-Acewwiq ........................................................................................................................ 17 

II-4-4-Adekker ......................................................................................................................... 18 

II-4-5-Izli .................................................................................................................................. 18 

II-4-6-Amԑezber ....................................................................................................................... 18 

II-4-7-Tibuɣarin ....................................................................................................................... 18 

Tagrayt ..................................................................................................................................... 19 



 

 

Aḥric wis sin: Tasleḍt ............................................................................................................... 20 

Ixef amezwaru:Asismel n yineḍruyen ...................................................................................... 21 

Tazwert ..................................................................................................................................... 22 

Tabadut n yineḍruyen ............................................................................................................... 22 

I: Tignatin n yineḍruyen ........................................................................................................... 22 

I-1 : Urar n lxalat deg ugraw .................................................................................................... 22 

I-1-1 : Tameɣra n zwaǧ ............................................................................................................ 22 

I-1-1-1: Tislit ............................................................................................................................ 22 

I-1-1-2: Isli ............................................................................................................................... 22 

I-2: Talalit n weqcic ................................................................................................................. 23 

I-3 : Ṭṭhara ................................................................................................................................ 24 

II: Tignatin n umɛezber ............................................................................................................ 24 

II-1: Tislit tekkat-d deg temɣart-is ........................................................................................... 24 

II-2: Tamɣart tekkat-d deg teslit-is ........................................................................................... 24 

II-3 : Tameṭṭut tettcekkir-d argaz-is ......................................................................................... 25 

II-4 : Tameṭṭut tekkat-d deg urgaz-is ........................................................................................ 25 

III: Tignatin n udekker ............................................................................................................. 26 

IV: Icewwiqen i d-yettuɣalen deg tegnatin n lferḥ ................................................................... 28 

Tagrayt ..................................................................................................................................... 29 

Ixef wis sin: Asismel n usentel ................................................................................................. 30 

Tazwert: .................................................................................................................................... 31 

Tabadut n usentel ..................................................................................................................... 31 

II-1:Asismel n yisental n yicewwiqen ...................................................................................... 31 

II-1-1-Lɣerba ............................................................................................................................ 31 

II-1-2-tamuḥqranit .................................................................................................................... 31 

II-1-2-1:Γef taǧǧalt ................................................................................................................... 31 

II-1-2-2:Tamuḥqranit n tmeṭṭut seg tama n wergaz-is ............................................................. 32 

II-1-2-3-Tmaɣart tekkat-d deg teslit-is ..................................................................................... 32 

II-1-2-4-Tislit tekkat-d deg temɣart-is ..................................................................................... 32 

II-1-2-5-Atmaten iḥeqqren tissetmatin ..................................................................................... 32 

II-1-3-Tayemmat ...................................................................................................................... 33 

II-1-4-Tamettant ....................................................................................................................... 33 

II-1-5- Ṣeḥḥa ............................................................................................................................ 33 



 

 

II-1-6-Lmeḥna .......................................................................................................................... 33 

II-1-7-Adekker ......................................................................................................................... 34 

II-1-8-Asḥissef ......................................................................................................................... 34 

II-1-8-1- Tarwa ......................................................................................................................... 34 

II-1-8-2-Zwaǧ n teqcicin gar zik d tura .................................................................................... 34 

II-1-8-3-Uguren n sdaq ............................................................................................................. 35 

II-1-9-Lferḥ .............................................................................................................................. 35 

II-1-9-1-Tameɣra n yisli ........................................................................................................... 35 

II-1-9-2-Tameɣra n teslit .......................................................................................................... 35 

II-1-9-3- Acekker ..................................................................................................................... 35 

II-1-9-4-Talalit n weqcic .......................................................................................................... 36 

II-1-9-5-Ṭṭhara ......................................................................................................................... 36 

Tagrayt ..................................................................................................................................... 36 

Tagrayt tamatut ........................................................................................................................ 38 

Umuɣ n yidlisen ....................................................................................................................... 80 

Umuɣ n yidlisen: ...................................................................................................................... 81 

Agzul n tezrawt ........................................................................................................................ 82 



 

 

 

 

 

 

 

                    

                  Umuɣ n yidlisen 

 



 

 

 

Umuɣ n yidlisen: 

Idlisen: 

 Amrouche (J.), Chants Berbères de kabylie “Poésie et théâtre.” éd. 

L’Harmattan.Paris.1986. 

 Djellaoui (M.), Tiwsatin n tmedyezt taqbaylit. HCA.2007. 

 الشعر التقليدي المحافظة السامية 1يد و الحداثة(محمد جلاوي تطور الشعر القبائلي و خصائصه) بين التقل

 .2009. للأمازيغية 

 Hamri (Dj.), Anadi di tmedyazt. Tasleḍt n udiz di tmedyezt taqbaylit, éd. Asqamu 

unnig n Timmuzɣa.Tizi-Ouzou.2007 

 Mahfoufi (M.), Chants de femmes en kabylie, fêtes et rites au village ,éd.CNRPAH, 

Alger. 2006. 

 Mammeri (M.), Poémes kabyles anciens. éd. Awal.1969. 

 Mammeri ( M.),  Les isefra de Si Mohand. Paris, La découverte. 1987. 

 Nacib (Y.), Anthologie de la poésie kabyle, éd. Andalouses, Alger. 1993. 

 Salhi ( M. A. ), Kra n tsura i tɣuri n tsekla2. Taɣuri n tneqqist d usefru, éd, Tira. 

Béjaia. 2015. 

 Yacine (T.), L’izli ou l’amour chanté en kabyle,éd.La maison des sciences de 

l’homme. Paris. 1998. 

Tizrawin: 

 Ameziane (A.), Tradition et renouvellement dans la littérature kabyle,Thèse de 

doctorat. Centre de recherche Berbère ( CRB), INALCO, Paris, 2008-2009. 

 Oulebsir (F.), La poésie Féminine en kabylie. Le cas de Massaàd Himi (1892-1979) 

une poétesse chanteuse de la région d’At Mlikeche. 2009/2010. Béjaia. 

 Salhi (M.A.), Éléments de métrique kabyle, étude sur la poésie de Si Mhand 

Oumhand, mémoire de magister, université de Tizi-Ouzou.1996. 

Isegzawalen: 

 Salhi(M.A.), Asegzawal amezyan n tsekla (Petit dictionnaire de littérature), éd. 

L’odyssé. Tizi-Ouzou. 2012. 

Imagraden:  

 Leslie (H.), Forme poétique: définition, Types et examples.2023



 

 

Agzul n tezrawt 

     Tazrawt-nneɣ, d tin i yellan ɣef  Urar n lxalt deg temnaḍt n At Wartilab (Asismel n 

Yineḍruyen, Asentel d talɣa). Tazrawt-agi tebḍa ɣef sin n yiḥricen, yal aḥric yebḍa d 

ixefawen. Aḥric amezwaru  deg-s ixef n tesnarrayt d yixef n teẓri, aḥric wis sin d win 

yeɛnan tasleḍt. 

     Iswi n tezrawt-nneɣ,  d tiririt ɣef usteqsi agejdan i yellan deg yixef n tesnarrayt s 

wudem-a: Amek, ayɣer d melmi yettili wurar n lxalat deg temnaḍt n At Wartilan?  

Ammud n yicewwiqen i yellan deg tezrawt d win i d-negmer ɣur tilawin n temnaḍt n 

At Wartilan, nesteqsa-tent ɣef tegnatin n tmenna i ssexdament deg urar-nsent. Ma d 

asentel d talɣa d ayen i d-nessekfel s tesleḍt. 

     Гer taggara n tesleḍt i negga i tezrawt-nneɣ nufa dakken tignatin n tmenna n 

yicewwiqen mxalafent, llant tid n lferḥ d tid n lqerḥ, dacu kan d tignatin n lferḥ i 

yellan s waṭas ɣef tid n lqerḥ. Ma d asentel ɣas llan aṭas n yisental maca d wid n lferḥ i 

d-yettuɣalen s tuget. Ma nuɣal-d ɣer talɣa nufa dakken d icewwiqen imekraḍen i 

yugaren talɣiwin-nniḍen. 

